CrziByo CA BUBUKE BWAKWE

% Ndaku Ilumba, Mukwesu Neville. Mwabuka kabotu,
beenzuma. Ncibotu kuba kokuno mu cikombelo alubo
cifumo cino, ku kukomba Mwami Jesu. Oku nkuswaangana
kwesu kwabili kuli ndiswe tobanji, sunu. Twa fumumina
kookuno, cifumo cino, nkabela Mwami watu swaana munzila
mbotu loko. Lino Ndali kuboola kuzo kananina bantu kwa
maniniti masyoonto, alimwi nseli kulangila nokuba kuba
acibalo. Elyo, cintu citaanzi mulizi, Nde elede kukambauka.
Elyo mpaawo twa jisi i—i ciindi cibotu loko, alimwi tuli lumbide
ku Mwami kuli ceeci.

2 Lino, twa usa, mu cikombelo eci ciniini okuno kuti ta tujisi
busena bwaku kkalila nkambo bantu abo bacita kwiimikila
boobo. Nda bijilwa kuli ceeci, maningi, pele nku koonse nko
tukonzya kucita ku ciindi eci. Aboobo ta tukasoli kumujata
kwa ciindi cilamfu; kujuzya buyo kuniini kwa Pasika kuli
ndinywe nyoonse. Alimwi tula kombela bantu baciswa, cifumo
cino, mbuli mbo bwapegwa. Lino akube kuti Mwami ayungizye
zileleko Zyakwe ku zintuzyonse nzo tucita, nkaambo nkuli
boobo bukanze nco tuli waano, kutegwa Leza aswaangane
andiswe aku tulongezya.

3 Lino, muswaangana kwa sunumasiku kunooli mulimo wa
lubbizyo. Lino nywebo nomu tana bbizigwa mu kunyikizigwa,
nkabela mula yandisya loko kucita boobo, baa, inga twa
mutambila okuno sunumasiku. Amuboole, kamulibambilide,
a kuleta zikobela zyako zya lubbizyo, nkambo tu langila
kuswaangana kupati okuno sunumasiku, mu nzila ya lubbizyo.

4 Elyo lino, sunu, mbuli mboili Pasika, alimwi bunji bwanu
mwali kale, antela, ku miswaangano yanu ini, na okuno
ku kuswaangana kwa kupasukakwazuba. Tuli kkomene kuba
andinywe mukati ka cibeela eci ca i. . .ca kuswaangana kwesu
sunu.

5 Pele kuzumanana ku mubandi muniini wa Pasika, cifumo
cino, inga ndaita kuswiilila kwanu omuya mu Makanimabotu aa
Musalali Johane, cipati 21, a kampango ka 3 a 4. Alimwi mpawo
omuya mu Musalali Marko i...na Musalali Luka, mubwini,
kobilo-. . .na cipati ca 49. Ndi yanda kubala kwa kaindi buyo
kaniini. Lutaanzi, Musalali Johane 21.

Simooni Petro waka baambila kuti, Nda wunka
kuyozela nswi. Ba kamuvuwa bati, Tula unka
aswebo anduwe. Ba kaunka, a kunjila mu bwaato
cakufwambaana; nkabela busiku obo taakwe mncoba
kajata.

Pele cindi cifumo nicaka. . .boola, Jesu wakaimikila
aa nkomwe: pele basikwiiya tiiba kazyi kuti wakali Jesu.

6 Akube kuti Mwami ayungizye zileleko Zyakwe ku cibeela
eco ca Ijwi. Mpawo, muli Luka ca 49...cipati, a kutalikila
kampango ka 27.

Lino kutalikila kuli Musa a basinsimi boonse, wa kaba
pandulwida ncobeni. . .magwalo oonse zintu zijatikizya
nguwe.

Elyo baka swena mu munzi, oko nko bakaunka,
nkabela wa kacita mbuli kuti uyanda kwiindilila ambele
aniini.

Pele baka musungilizya, akwaamba kuti, Ko kkalilila
andiswe: nkambo kuyaku mangolezya, nkabela buzuba
bwamana kale. Mpawo wa kanjila a kukkala ambabo.

Kumane caka boola kucitika, mbuli mbo bakakkala
kulya anguwe, wa kabweza cinkwa, aku cilongezya, aku
ci komona, a kucipa kuli mbabo.

Mpawo meso abo akajuka, nkabela baka muziba; . . .

7 Ino ndwiindano! Busena bomwe, tiiba ka Mu ziba. A busena
obu, baka Mu ziba, kwiinda ku cintucimwi Nca kacita.

.. .elyo wa kazimaana kuzwa kukubona kwabo.

Kumane ba kaboola a kwaambila umwi aumwi kuti,
Sena myoyo yesu tii yali kupya muli ndiswe, kuciindi
nali kwaambaula kuli ndiswe mu nzila, alimwi. . .aku
tujulila magwalo?

8  Lino atu kotamike mitwe yesu, asyoonto buyo ku mupailo.

9  Taata wesu Wakujulu sibuuya, twa Ku lumba, cifumo cino,
ku ciindi eci cilemu nco tu jisi, ku bunganya antoomwe mu Busyu
bwa Kristo, ku bubuke; kuba akaanzambwene aka kazwide ka
luswaanano lwa Buleza, basizyaabilo ba kubambulwa Kwakwe,
bakambulwa a Nguwe ku zintu zya inyika, a kubuka cabupya
alubo ku Buumi Butamani. Lino obu bulangizi bulede muli
ndiswe lino.

10 Mbuli musinsimi wakale, tu laamba, “Tu lizi Munununi
wesu ulapona.” “Ulapona lyonse, kakkede ku janza lyalulyo lya
Mupati Kujulu; mupaizi Mupati ululeme, Walo Oyo wakalabila
kupenga a kukonzya kubamba nkombelezyo aa kulyaambilila
kwesu.” Obo mbo tu Ku lumba kuli ceeci! Myoyo yesu ilapya
mukati kesu cindi twa yeeya kuti tuli jisi Oyu utwiiminina, sunu,
mu Busyu bwa Leza mupati a Singuzuzyonse. Ta fwide pe, pele
ula pona, alimwi uli kkede mu Busyu Bwakwe. Alimwi Nkwali
koonse, masena onse, uzyi zintu zyoonse, ujisi nguzuzyonse mu
nguzu, ukonzya kucita zyoonse, uzyi zyoonse, nkabela nkwali
lyoonse. Obo mbotu Ku lumba ku Bwini obu bupati bwabulemu

mbo tujatilide mu zyamba zyesu, mbotu Kwabilila akubamba
caluyando loko!

11 Lino omuya Ula konzya kugumwa kwiinda kukulimvwa
kwa kulengauka kwesu, nkambo Wa katupengela, koyumwide
malwazi esu ku Kalivari. Tuli kkomene kapati kuli ceeco, ku
ciziba sunu, a kuziba kaanzambwene kagaminina nkotu jisi lino.
Ula pona, ulaambaula kuli ndiswe, ulatu yanda. Sa To kalekeli
Busyu Bwakwe kuzumanana kubaa ndiswe sunu, kwiibamba
kuba Pasika wini!

12 Lino, Leza, kuli baabo bata Ku zyi cifumo cino, bali
mbamuzwakule, batamuzi Kristo mu bubuke, twa komba kuti
Uboole mu nguzu zipati zizwide, kugwisya zibi zya maumi abo
a kubapa zintu zibotu zya Leza, mucibaka. Ko cipa, Mwami.
Akube kuti buzuba obuno bulete ceeco kuli sikutasyoma aumwi
uli mu Busyu bwa Buleza.

13 Longezya miswaangano yoonse mu masi oonse, eyo ili
mukucitwa sunu mu kuyeeya kwa ciibalusyo eci cipati.

4 Lino kogwasya mulanda Wako utakwe mpindu, Mwami,
mbuli mbo tulituula kuli Nduwe. Longezya umwi aumwi uli
waano. Lino akube kuti, cindi kuswaangana kwamana, akube
kuti twaambe mbuli baabo ku Emau buzuba obo kuteeti,
“Sena myoyo yesu tiiyali kupya mukati kesu, mbuli Mbwali
kwaambaula kuli ndiswe mu nzila?” Ko cipa, Mwami, nkambo
twa cilomba mu Zina Lyakwe. Ameni.

15 Mu kukwabililwa kwa Mabambe mapati Aatamani aa Leza
ku lufutuko, obo mbo kwaabede mu ziindi zyakainda, cindi Leza
nakabamba muntu kuba mukombi Wakwe, Wa kamubamba
nzila eyo, cakuti wakali kukonzya, na akabe akuyandisya kwa
kukomba. Lino muciindi coonse ca makkalo, muntu wakali
kusukamina kulanga kwindilila cisitilizyo eco cilengelela akati
ka nguwe a kooko nkwaya.

16 Mu A.D. 603, cindi mwaami waku England naka bbizigwa mu
Zina lya Mwami Jesu Kristo, kwiinda ku Musalali Augustine,
kakkede ku cikko cipati ca mulilo busiku bumwi, kuciindi nakali
kumwaambila kujatikizya Kristo, kayuni kaniini kakaulukila
mu mumuni, kakapupulika koonse aniini, kakauluka kuzwa.
Mpawo Musalali Augustine wakaambila mwaami, wa kati,
“Nkokuli nkwa kazwida, alimwi nkokuli nko kaunka?” Wa kati,
“Eyo nje nzila muntu aumwi uboola mu inyika eyi. Ula sika
aano, keenda mu manjezeezya maniini aku magano, katazyi
ncobeni oko nkwa kazwida. Lino kuli biyo Bbuku lyomwe
likonzya kumwaambila oko nkwa unka, nkabela eelyo ndi
Bbaibbele.” Alimwi, kuli ceeco, mwaami waka sanduka a kupa
buumi bwakwe ku Mwami. Mpawo, cifumo cakatobela, walo a
boonse beng’anda yakwe baka bbizigwa mu Zina lya Mwami.

17 Muntu mu ciimo cakwe cakunyama, ta konzyi—ta konzyi
kumvwisya zintu zya kumuuya. Zila twelukwa kumuuya.

18 Alimwi lino Ndi yanda kuti muswiilile kabotu mbuli mbo
mukonzya. Ndi lizyi nciyumu, mu liimvwi, akusyankana mbuli
bbunga mboli bede. Pele kusola kuswiilila Ijwi, nkambo ka
baabo bacisidwe abaabo baciswa zibi; kanji kuli baabo baciswa
zibi, cifumo cino, alimwi bayanda kujana luumuno.

19 T kwaangululwa kwa kuzibya kupati lwakasainwa. Mwa
kaanguluka, nkabela tamu cizyi ncobeni. Pele, lusyomo lweelede
kuba abusena bwa kubombomanina Cabuleza, kale. Ikuti na
ujisi lusyomo muli Leza, weelede kuba abusena bumwi bwa
kubombomanina Cabuleza bwaku lubikka. Alimwi kwiina
busena bubotu, alimwi kwiina nzila imbi ya Buleza, cita kwiinda
mu Ijwi lya Leza lisalala. Lino tu yanda kulekela lusyomo lwesu
kuyaama cigaminina aa Ijwi lya Leza lilembedwe.

20 Lino, muntu, mu ciimo cakwe cakunyama a mizeezo yakwe
ya kuyeeya, lyoonse ula litantamuna kuzwa kuli Leza. Mbo
cakabede, kuzwa ku matalikilo, kuti muntu wakali kusukamina
kubona lubazu lumbi, pele wa kaangwa mu ng’anda ya ntolongo.
Ziindizimwi kansiyansiya ka bantu kamubikka okuya, cakuti
bayiisya tunsiyansiya twa ziimo zyandeene a makanze anzila
ya kukomba. Mpawo ubikka bantu kunsi lya bwaange, kunsi,
mu kansiyansiya kakwe. Lino eco cakaliko kuzwa inyika niya
katalika. Yakali nzila eyo. Kwalo wa kajalilwa mu i—mu ng’anda
aa ntolongo.

21 Pele muntu lyoonse waka sukamina kubona lubazu lumbi.
Alimwi kufumbwa cintu ciniini eco cilibonya kugambyakwiinda
aniini, muntunsi uyo cizuzila, nkaambo nkambo musyobo umwi
wa cisyomezya mutala aamunyinza, mutala aakagwagwa. Lino
cintu cimubamba kucita ceeco ncakuti nkaambo wa kalengwa
mu cinkozya ca Mubumbi wakwe, Leza Singuzuzyonse. Wa
kalengelwa kuba mukombi wa Leza, alimwi we elede kujana
mapolelo amwi akuzwida kulimvwa oko.

22 Obo mbo bukanze bwesu okuno sunu, aa cifumo eci ca
Pasika, nkumu tondezya Bwini bwa Makanimabotu eni. Taakwe
cintu muli umwi, aa kabunga kali koonse, aa ntalisyo ili yoonse;
citabiyo aa Makanimabotu, Tusimpe tubombe twa Bbaibbele.
Nda syoma kuti Ndi Ijwi lya Leza lilembedwe. Nda Li syoma
a buntu bwangu boonse, moyo, muzeezo, a bupange. Ec nce
ncico Nce yanda kutondezya kuli leeli, dolopo lyesu liniini oku
sunu, mu cintu eci cipati cibotelezya eco Nce kabona kucitika ku
inyika yoonse kwa myaka yakainda ili kkumi.

23 Twa kasola, ziindi zinji, kuba a miswaangano, miswaangano
ya kuponya, mu dolopo, kutali kaambo kakuti Ndi yeeya kuti
Nse jisi beenzuma okuno, nkaambo Ndi jisi beenzuma, alimwi
muli beenzuma, alimwi Ndila muyanda, pele muzeezo wakuti
oyu muunzi, oko Nkwe kakomenena, bwalo mbusena bwangu,
oko bantubonse nkoba ndizi okuno, elyo nkikaako cicibamba
kuyuma. Nkaambo, Lugwalo lwa kaamba cintu nciconya, kuti,



CIZIBYO CABUBUKE BWAKWE 5

“Mu muunzi wako wini, na akati ka bantu bako,” abumwi
bumbi, nciyumu loko kupa Makanimabotu. Ca kaliko, mu
makkalo onse, nkabela eyi inyika taipambwedwe kuli ncico.

2¢  Lino, pele Nda syoma a moyo wangu oonse, kuti Leza
ula tulekela kuba a kuswaangana cifumo cino mbuli mbo
twa Mu lomba kucita. Lino, Ndi syoma kuti Ula cicita.
Nkikaako, ikuti na Ula cita, kwiinda ku Busyu Bwakwe bupati
a kubaanguzuzyoonse Kwakwe, eco caamba kuti mpawo Uli
mu busyu bwesu. Ino nciindi cibotuloko, aa cifumo ca Pasika,
kujana Mwami Jesu wakabuka keenda akati ka bantu, keenda
awa, mbuli cizibyo, citakakilwi acitakwe bumwaye cakuti Wa
kabuka kuzwa ku bafu.

25 Oko nko kukazyizya kwangu, nko nkuko Nkwe kali
kulwanina, kuti Jesu ta fwide. Ula pona, muumi nconzyo loko,
alimwi uyooba, kwalyoonse. Alimwi ikuti na Leza ula tulekela
buyo, ku luzyalo Lwakwe, Nda syoma, cifumo cino, kuti inga
twa tondezya kuli ndinywe, kwiindilila kudonaika kuli konse,
ku lugwasyo lwa Muuya Uusalala, kuti Jesu wakabuka ncobeni
kuzwa ku bafu, alimwi ulapona mpoonya ano sunu, kapona
moonya mu buyake, antomwe andiswe. “Ku mamanino aa
inyika.” Wa kacisyomezya.

26 Lino, muntu, munzila yakwe yakunyama, wa kayaka
lutaanzi...Tula bona kuti bantu, a makanze mabotu, kusola
kuleta Makanimabotu ku kayanza kabuzumini, kusola
kwaamba kuti, “Ee, tula njila cikombelo.” Eco ncibotu. Lino
amakanze mabotu, kwaamba kuti, “Tu yooba aciimo eci ca i—i
kwaambilizya kwamulao wa tuyanza twabuzumini. Tuyo amba
mipailo eyi. Tuyo cita cintu cimwi.” Pele bubuke bwa Kristo
bujisi kunji kwiinda tuyanza twabuzumini, kwiinda kabungwe.
Nekubakuti, kabotu mbuli mbo zikonzya kuba, a makanze ali
kabotu, pele oyo tali Kristo wakabuka.

27 Alimwi eco nce cintu cipati ncotu yanda, cifumo cino,
ncizibyo citakakilwi cakuti Jesu wakabuka kuzwa ku bafu.

28 Lino, mbuli cibalo cesu mbo caamba, “Tiiba ka Mu zyi,”
alimwi ncintu nciconya asunu.

29 Pele muntu waka sukamina ku Mu ziba. Muciindi ca
makkalo, bakasukamina ku Mu ziba. Alimwi cibalo cesu cifumo
cino, cesu...Munununi Wangu Ulapona, mu kuswaangana
kutaanzi kwa Munsondo, tu jana kuti okuya Jobu oyo, mbuli
mbwaka cembeede, alimwi kaindi loko ku kutalika, matalikilo,
wa kali kuyandisya kuziba Mulengi wakwe. Mu majwi amwi, wa
kati, “Ikuti na Nda konzya kuunka a kukonkomona ku mulyango
Wakwe akwaambaula a Nguwe!” Obo moyo wa muntu mbo
usukamina zintu zili boobo! Alimwi sunu, kumane zyuulu zyone,
kutandila myaka ili zyuulu zyosanwe zimbi, nkunji buti moyo wa
muntu sunu nkou sukamina kuunka ku mulyango Wakwe, kuyo
konkomona ku mulyango Wakwe, ku kuzibilana a Nguwe!

30 Lino mpawo, bantu, kwiinda mu tunsiyansiya, bakofwaazya
bantu kuzwa ku Tusimpe tupati twa mbaakani zya Lugwalo.

31 Lino, Jesu wakaamba cintu nciconya cindi Na kali ano aa
nyika. Wa kati, “Nywebo muli basololi boofu basolole boofu.”
Wa kati, “Ikuti na boofu basololela boofu, sa boonse taba kawidi
mu cidindi?”

32 Lino, kwaamba Munakristo na bamaiyi bakombi kuti
“mboofu.” Mwabona? Leza uli jisi nzila ya kuliyubununa Mwini
ku bantu, akuli yubununa Mwini ku bantu. Pele, ziindi zinji,
kansiyansiya kajalila bantu Leza katana jana ciindi ca kunjila
muli mbabo, ku kuliyubununa Mwini. Mwabona? Mwa cimvwa
na? Mwabona? Tunsiyansiya! Oh, ino ncinzi sunu!

33 Lino, abo bamayi abo Mwami Jesu mbakali kukananina,
bakali ba orthodokisi maningi. Ba kali basicikolo beni bapati.
Ba kalubamba lugwalo lwa Ijwi mbuli mbo kwakeelede, mulao,
mbuli mbo Iwakeelede; kakutakwe kabala kaniini na kabeela’,
na cili conse, ku loba. Keelede kulondoka ncobeni.

3¢ Aboobo, inga twa londoka loko ku lwiiyo lwesu a kwiiya
kwesu kwabukombi kusikila twa musiya Kristo kulaale kuzwa
mu ciimo. Tula tantamuka kulaale kuzwa ku tusimpe twini.

35 Lino, aboobo, kutegwa kujanwe Bwini ku muntu, kuli Leza,
“Leza wakatuma Mwana Wakwe Mwini, wakabambwa mu
cinkozya ca mubili wazibi,” a Wa kazyalilwa ano aa nyika. Lino
wakali i— mulungo wa zibi zyesu, wakatuulwa ku buzuba bwa
Kal-. . .ku Kalivari, ku kugusya zibi zyesu; a ku tupa bulubusi,
aku twaangulula kuzwa ku maanda aa ntolongo omo motwa
kabede.

36 Lino, muntu walo mwaange. Leza wakati muntu wakali
mwaange, aboobo, kusikila cintucimwi cacitika ku muntu. Ndi
yanda kuti mucimvwisye eci lino. Kuti, cintu eci cimwi kacitana,
ciitwa kuti Kuzyalwa kupya, kusola kucitika ku muntu, ta
konzyi (taakwe nzila, pee) mvwisya, na kusola kumvwisya Leza,
na kuba a luzibo luli loonse lwa Leza. Nekubakuti Ijwi lila
Ci kanana, mizeezo yakwe taikonzyi ku Ci mvwisya, nkaambo
mizeezo yabuntu. We elede kuba a mizeezo ya Leza muli nguwe,
kumvwisya zintu zya bunaleza. Mwabona? Aboobo, kubala
koonse, zikolo zyoonse, njiisyo zyoonse, kazili buyo kabotu
mbuli mbo zikonzya kuba, nekubaboobo eyo taili milazyo iini.

37 Leza wakatuma Mwana Wakwe, kakambauka
Makanimabotu. Mbo mbubo. I Makanimabotu ni nkani
mbotu. Muli Isaya 61, kuli ndinywe nomulemba Magwalo,
Leza wakaamba okuya, kakanana. . .Isaya, mubwini, wa Kristo
ula boola. Wa kati, “Leza waka Ndi nanika kukambauka
Makanimabotu, kuleta nkani mbotu; a kwaangulula bazike, a
kujula milyango ya ntolongo, a kucitya bazike kwaanguluka.”
Leza wakatuma Kristo kuzo jula milyango ya ntolongo ya bantu
abo bakkede mu mudima. Alimwi ikuti na mwalangisya i—

i cikozyanyo eco Nca kali kukananina, “kuba angulula,” tii
bakali batayiide. Bakali basicikolo bapati, bantu bakayiide,
Kristo wakasikila kubaangulula.

38 Lino kucibamba kutegwa bana baniini bamvwisye. Cindi
Kristo nakasika...Kwaamba, kupa mukozyanyo, sunu, kuti
umwi aumwi wanu wakapegwa kaambo ka lufu. lino mwakali
kkede mu ntolongo, mukuziba kuti, kupasuka kwazuba juunza
kuseeni, wa keelede kufwa.

39 Lino banji babi, alimwi batantamukide kuzwa kuli Leza,
bali kkede mu busena obo cifumo cino. Bantu banji, balo mbantu
babotu loko, bali kkede mu ciimo eco cifumo cino.

40 Bunji bwanu, nomukkede awa nomu jisi kkulenge, ku zikoto,
a boofu. Bamwi banu, nomukkede mu misyobo yoonse ya
zilwazi. Nekubaboobo, Leza wakatuma Kristo kujula milyango
ya ntolongo, ku kwaangulula. Yebo wati, “Sena kuciswa
mbwaange?” Iiyi.

41 Jesu waka cipandulula antangalala, cindi Na kaambila
mwanakazi oyo wakadiimene musana. Wa kamuponya; kabikka
maanza Akwe ali nguwe, nkabela waa kabuka. Mpawo ba
katalika kujana kampenda, bamayi bakacita. Wa kati, “Sa oyu
mwana musimbi wa Abrahamu taelede kuvunwa, kwaangululwa
kuzwa ku bwaange obu mwa bede, bwa Saatani?”

42 Aboobo, Kristo Munununi wesu mupati wakaboola
kuzo aangulula baalumi a banakazi kuzwa ku cibi, a
kwaangululwa ku malwazi. Walo, cindi Na kafwa aa Kalivari,
“Wa kayaswa nkambo ka nsotoko zyesu; ku mibunda Yakwe
twa kaponesegwa.”

4 Lino, eyo ni nkani mbotu. Ayo Makanimabotu. I
Makanimabotu, nkuti, Kristo wakafwa mu busena bwa sizibi,
kuti Kristo wakatola busena bwa muntu mulwazi. Kristo
wakabweza busena bwa sizibi. Kristo wakabweza busena bwa
muntu ulibilika. Kristo wakabweza busena bwa sikansondo.
Kristo wakabweza busena boonse, aku twaangulula kuzwa
ku mapenzi oonse a cibi coonse eco dyabulosi ca katubikka
mu ng’anda ya ntolongo. Kristo wakaboola kutujatila, cabuyo.
Zintuzyonse kuti zyaanguluke.

44 Mu mazuba cindi bazike, cindi nibakali mu bwaange, alimwi
bakali bazike okuno mu Masi, cindi Abraham Lincoln nakafwa,
kwaangulula bantu basiya, ku kubapa inguzu zyaku taciba
bazike limbi, bakaanguluka kuciindi cakupasuka kwazuba,
abalo. Ba kali kkomene loko kujatikizya nkuko, mukuziba
kuti bakali kuyo anguluka zuba mbo lyakalino zwida buyo.
Bamwi babo baka jisi anseba mbotu loko, baka kkwene kabotu
kunyama, ba katanta atala lya mulundu. Bamwi baakonzya
kutanta atala eeni; bwamwi kusika aakatikati; abamwi aansi
eni. Lino zuba mbo lyaka talikila buyo kusondela, bamwi bakali
bayumu bakali aatala eni.

45 Inga nda kozyanisya ceeco sunu ku Banakristo bapati
bayumu abo bayo buka mu mweenya ya Muuya Uusalala; abo
baboola mu mugwagwa kunsi lya kululamikwa; abo bali kulaale
aansi mu kkuti lya lupyopyongano.

46 Ba kabuka, alimwi abo bakali atala mbo bakakonzya buyo
kulibona kulale, cindi niba kalibona zuba kalipasuka, ba
kakwiila agolela jwi lyabo, kuli bamwi bakali ansi lyabo, kati,
“Twa anguluka!”

47 Elyo mpawo abo baka kujata, a koongolola a kukwiilila
bamwi kuti, “Twa anguluka!”

48 Elyo bamwi, ansi lya ceeco, baka cipandulula kuli bamwi,
“Twa anguluka!”

49  Lino amulange. Abo bakali atala lya cilundu bakali
kukonzya kulibona zuba, aboobo bakali angulukide. Pele
makani mbwa kasikila buyo ku mulombwana oyo wakali mu
kkuti, wakali angulukide buyo mbuli mbwa kali kuyooba lyonse,
naa zuba lyaka tanta na pe. Mwa cibona?

50 Kristo wakasika kwaangulula baange. To elede
kwaangwilwa ansi ku zilengwa, mu buumi bwa Bunakristo
butamaninide. Leza tayandi kuti mube boobo. Walo uyanda
kuti mwaanguluke. Leza wakananika Kristo kukambauka
Ilwaanguluko, kujula milyango ya ntolongo. Elyo ciindi coonse
wa. ..

51 Kwaamba kuti uli kkede omuya, nkabela kaambo kako ka
lufu kali ali nduwe. Lino cintu citaanzi mulizi, bali bambila ku
mutola kuyo mwaangilila, na kumujaya mu nzila imwi. Lino
cintu citaanzi, wamvwa muntuumwi kaselemuka mu kagwagwa,
kaamba, “Ko cijata! Nda jatilwa. To elede kufwa.” Lino, toelede
kulindila mane wazwa mu ntolongo. Wa anguluka buya mpoonya
awo mbuli wanooli aanze. Aboobo muntu inga wa kkomana
buya, kakkede mu ntolongo, mbuli mbwa konzya kuba anooli
aanze lya ntolongo, kufumbwa kuti kazyi kuti kulekelelwa
kwakwe kwasaininwa.

52 Eyo nje nzila mboibede cifumo cino. Nceeci we! Ku
mwaalumi a mwanakazi oonse ujisi moyo uufwide nzala,
kuzwa mu maseelo aantolongo cifumo cino, nkani mbotu ya
Makanimabotu ili kukambaukwa. Alimwi tacikwe makani, ikuti
na ucikkede kacisidwe, ikuti na ucikkede koangidwe, ula konzya
kwaanguluka ncobeni nkaambo nkani mboi sika, “Wa jatilwa!”
Kristo wakabuka, myaka yakainda ili cuulu amyaanda ili fuka,
cifumo cino, ku kwaangulula mwaange aumwi, kajula milyango
ya ntolongo a kubalekela kuzwa. Oh, ino ncintu cibotu kapati!

53 Ta cigambyi sikuyabila waka kondwa cindi na kamvwa
ceeco! Bunanike bwaka muvumpa, wa kati:

Mukupona, Wa kandi yanda; mukufwa, Wa
kandi futula;

Kuzikkwa, Wa katola zibi zyangu kulaale;

[Kabeela katakwecintu aa teepu—Mull]...
cabuyo kwalyonse:

Buzubabumwi Uyo boola—oh, buzuba
bwabulemu!

5¢ 1T bulangizi bwa musyomi bulangilila Kuboola kwabili,
oyu Sibwami mupati Oyo wakajula milyango ya ntolongo
aku twaangulula. I cikwelete caka bbadelelwa. Coonse ca
kabbadelelwa. Leza a basizibi ba kayanzanisigwa antoomwe ku
Kalivari, cindi Jesu nakafwa. Kwalo Leza waka Mu busya aa
buzuba bwatatu, ku kululamikwa kwesu. Kuti, mbuli mbo tu
langa ali ceeco aku cisyoma, aku cizumina a moyo wesu oonse,
tuli lulamikidwe ku meso aa Leza muumi. Masimpe cikubamba
kulila! Ncobeni cikubamba kukkomana! Mbobuti mbo konzya
kuumuna? Mbobuti muntu mbwa konzya kukasya, uzi kuti lufu
lula lengelela okuya kumbele lyakwe, elyo mpaawa kwaboola
kujatilwa? Mbo mbubo.

5 Mbobuti mbo muyeeya obo Barabasi mudaala bwakalimvwa
cifumo eco, cindi na kamvwa muna Roma kaboola a mupati. . .
kuzwa mu mayake akusambalila? Mbuli mabbusu mapati
aa butale nakali kujontaila ambali, nketani kazilila, sumo
kalikwela mu kagwagwa; kuziba kuti wa kali kuyo jaigwa,
alimwi 1i...cindi na kajula mulyango! Lino Barabasi,
kakankama a kulila, kalibambilide kuzuzila anze, kwaamba
kuti, “Oh, aya mamanino angu!”

Kati, “Barabasi, Nda bala, ‘Wa jatilwa, cabuyo.””
“Baa,” wa kati, “sa Nse kofwa?”

Kati, “Peepe. To elede kufwa.”

“Ee, ino Nda kacita nzi kuli ceeco?”

“Taakwe.”

“Ee, mbobuti eci mbo caboola?”

56 Mpawo musunguli wa kamubusya, wati, “Wamubona na ulya
Muntu ulengelela kuya ku ciingano? Wakubona na kuswidwa
kwa kusabula oko kuzwa ku busyu Bwakwe? Wazibona na
zilonda mu janza Lyakwe? Zyalo zyakali zyako, pele Wa kabweza
busena bwako.”

57 Wa kaku julila mulyango wa ntolongo, kuti yebo, wakapegwa
mulandu wa kufwa, Wa kabweza busena bwako. Lino aa
cifumo ca Pasika, Leza waka Mu busya ku kululamikwa kwesu.
Baa, tuli lulamikidwe. Mbuli mbo tuka syoma kaano a ku
kazumina, luumuno lwa kululamikwa kulafumpa mu moyo
wesu, mbuli kupumbulika kunji kutagoli, anzila ya mayuwe aa
Bube Bwakwe.

58 Leza taka tusiya mbuli bamucaala. Wa kalizyi Uya kuba mu
buyumuyumu, mu mazuba akacili kuza; kwiinda muli bamayi, a
zimwi zimbi, zya Ijwi, obo mbo bakali kuyo Li nyonganya. Pele

Wa katuma Mutumwa cigaminina a Ndilyo, Muuya Uusalala,
kuli nkusimpikizigwa kwa bubuke.

59 Tkuti na kwiina Muuya Uusalala waku Li simpikizya,
nkokuti Nse konzya ku busyoma bubuke; Inga ketano jisi
cintu cita lwiiyo lwabukombi; na inga Nke tano jisi cintu cita
muzeezo buyo wakuyeeya. Pele, sunu, ta tweelede ku. . . Muzeezo
wakuyeeya uli kabotu; lwiiyo lwabukombi luli kabotu. Pele tu
jisi bumboni bugaminina. I Muuya Uusalala mbumboni bwa
bubuke bwa Mwami Jesu. Takumvugwi kabotu loko ku bantu
sunu, mu buzuba bwesu! Takumvugwi kabotu loko, pele bwalo
mbulangizi!

60 Cindi Na kapa kutumwa kwa mamanino awo, cindi Na kati,
“Kamuya mu inyika yoonse, akuyo kambauka Makanimabotu
ku bantu boonse. Oyo usyoma a kubapatizigwa uyo futuka;
alimwi oyo utasyomi uyo zulwa. Ezi zitondezyo ziyo batobela abo
basyoma: Mu Zina Lyangu bayo itanda myuuya mibi; bayo amba
a myaambo mipya; ikuti na bakabweze inzoka na zintu zijaya,
inga ta zika bakoli; bayo bikka maanza abo aa balwazi, nkabela
bayo pona.” “I zintu nzyoonya Nze cita muyo zicita anywebo,
noziba zipati maningi kwiinda zeezi, nkambo Nda inka kuli Ba
Taata.”

61 Umwi waamba, “Mukwesu Branham, sena oko kutumwa
kupati kwa kasika ku buzuba obuno?”

62 Nincobeni. Kulamfu buti? “Ku inyika yoonse.” Bali bangaye?
“Ku zilenge zyoonse.” Mpaawo we. Ku Li syoma, bwalo Mbuumi
Butamani, ku Li zumina.

“Nkaambonzi Nce elede ku Li syoma?” inga waamba.

63  Nkaambo, ndi Ijwi lya Leza. Mbo mbubo. Leza takonzyi
kujosya Ijwi Lyakwe Mwini. Leza akanana Ijwi lomwe, We elede
kukkala a Ndilyo. Nda konzya kwaamba ijwi, a kuli josya; inga
wacicita nciconya ayebo. Pele Leza takonzyi. Cindi Ali kanana
Ijwi, We elede kukkala a Ndilyo. Lino Wa kaamba Majwi ayo,
aboobo Leza ulali zwidilizya Ijwi Lyakwe.

6¢ Lino bubuke buyalandika buya sunu, alimwi cakasimpe
buya ku moyo aumwi wa muntu oyo busyoma, mbuli mbo
bwakabede kuli Maria Magadalena a baabo bakaimvwi ku
cuumbwe cifumo eco, abo baka Mu bona. Ngooyu Mbwa bede,
elyo mpaawo zina lyakwe kali tegwa, “Mariya.” Mpawo waa
kalanga koonse a kuti, “Raboni,” na, “Simalela!” Eco nca
kasimpe buya ku moyo aumwi cifumo cino, oyo wazyalululwa
ku Muuya wa Leza, kwiinda ku nguzu zya bubuke, mbuli mbo
kwakabede ku mwanakazi oyo kaimvwi ku cuumbwe cifumo
eco.

65  Lino, to konzyi kucicita mu mizeezo yako yakakulumpala. To
konzyi kucicita. Usola kubikka mbuli pepa ku buyake, na kubu
penta, kakuli ziimo nzibyaabi loko, kakuli ntalisyo yakajanwa
butongo.

66 Tkuti na mfulumende ya jana butongo ku ng’anda, intalisyo
ilibolede, mbobuti mbo konzya kuyaka aa ng’anda eyo ali njiyo?
Uli mukuyakila kuti ikawe. Takukwe makani mboipenta loko
mukati, mapepa mbwaali kabotu ngoi bbamika, kuvula kwa
mulwi wamabwe ngo bikka atala lya njiyo, kuvula kwa malende
ngo yaka, kuvula kwa zipingano nzobikka muli njiyo, yeelede
kuyoowa, nkambo ntalisyo ili lubide. I ntalisyo ili bolede.

67  Lino muntu, mu nzila yakwe mwini ya kuyeeya, uli lubide
kuzwa kumatalikilo. Ngu muzwakule kuzwa kuli Leza. Wa
kanyonyoonwa, katakwe bulangizi, katakwe Leza, katakwe luse.

68 Lino cintu biyo nca konzya kucita nkuboola aku muzumina
Kristo. Elyo mpawo Muuya Uusalala wanjila, a muyeeyo oyo
wakali muli Kristo waba muli nduwe.

69 Jesu wakati, “I Taata, oyo waka Ndi tuma, uli antomwe a
Ndime.” Oh, ma! Ino nkwaamba kwamulao! Ino ndi ijwi! “I
Taata, oyo waka Ndi tuma, kaboola antomwe a Ndime.”

70 Amuswiilile! “Lino mbuli Taata mbwaka Ndi tuma,
mbubonya Nda mutuma ambebo.” Ta mutumi biyo, pele Ula
unka a ndinywe. “Njo oba a ndinywe, nomuba muli ndinywe,
kusika ku mamanino aa inyika.” Koonse oko kwakali muli
Leza kwaka tilwa muli Kristo; a koonse oko kwakali muli
Kristo kwaka sukumwidwa mu musyomi, i Mbungano. Leza
uli a ndinywe. “Amubone, Ndili a nywebo lyoonse, nokuba
kumamanino aa nyika.” Oko Kwaamba kwamulao kwa Ijwi lya
Leza. Eco ncencico Bbaibbele nco lyaamba. Eco ncencico Nce
syoma.

1 Tkuti na twa ka ciiminina tolikke, mu ciiminine, nkambo
ndi Ijwi lya Leza. Muntu oonse wakasola kusika kuli koonse,
wakacita kwiima, alikke, ku kulamwa kwakwe luzutu. Obo
tabuli mu kubelekela antoomwe. Kuli biyo Omwe Oyo uya
kweendela muli ncico antomwe andinywe, nkabela Ngooyo Wa
kaamba kaambo. I Mwami Jesu, Ngo Nguwe uyo lyataula kkuti
antomwe andinywe. Uyo inda mu cibuwa coonse caziteo zya
maamvwa akutanta mulundu onse, kali kumbali lyanu.

72 Mulisunge mu jokwi a Nguwe. “Nkambo jokwi Lyangu
ndyuuba, a mikuli Yangu mitete.” Muta sungwi mu jokwi a
zintu zya inyika. Muta sungwi mu jokwi ansangano a tubunga
twandeene. Amulisunge mu jokwi camugame antomwe a Mwami
Jesu Kristo, kutegwa mukonzye kucicita. Amusyome, a kubona
bubuke.

73 Lino, aba baapostolo, mukuba bantu ba keenda a Jesu, abo
baka jisi luswaanano a Nguwe, bakeenda antoomwe cakunyama,
mbuli bantu asunu. Pele baakakilwa kumuziba Obo Mbwa
kabede.

7 Jesu wakati, “I Bafarisi boofu.” Wa kati, “Oh, nywebo
mubweza milao ya Leza,” amubone, “a kwiicitya kubula nguzu,
kwiinda ku tunsiyansiya twanu.” Mwabona?

%  Mbaabo mbo bakabede, bamayi, basicikolo bapati,
basicikolo bamu maseminari! Lino Lugwalo lwa kaamba
caantangalala kuti Jesu uyo boola mu makani ayo Nga
kaboolela, pele tunsiyansiya twabo tii twaka Li yiisya mu
nzila eyo. Ba kasola ku Li zimaazya lyoonse, a kwaamba kuti,
“Eco cakali ca ciindi cimwi cimbi. Alimwi Eci ciyooba ciindi
cimbi.” Pele Leza uboola mbubonya buyo.

6 Elyo, sunu, mbuli mbo cakabede kaindi, mbo cibede alino.
Bala cibikka cibeela eci, ambali, a cibeela eci ambali, a kwaamba
kuti, “Leza wakacita kaindi; Ta kaciti lino. Eco tacili ca buzuba
obuno.”

" “Ngu mbobuca nguwenya, sunu, amuya myaaka.” Olo
Ndugwalo. Obo mbo tubusyoma kuba Bwini. Obo mbo tubu
tambula kuba Bwini. Ngu mbobuca mu mulazyo. Ngu mbobuca
mu nguzu. Ngu mbobuca mu luyando. Ngu mbobuca mu nzila
zyoonse mbuli Mbwa kabede kaindi. Lino Wa boola a Mbungano,
mbuli Leza mbwaka Mu tuma a kuunka a Nguwe. Aboobo. ..

"8 Lino Leza waka Mu busya. Ikuti na Leza natakali a Nguwe,
Na taka Mu busya aa buzuba bwatatu. Aboobo, Wisi waka Mu
tuma, lyoonse uli a Nguwe, kainka a Nguwe ku cuumbwe, aku
Mu busya aa buzuba bwatatu.

" Lino, “Mbuli Leza mbwaka Ndi tuma,” Wa kati, “mbubonya
Nda mutuma ambebo. Njo oba andinywe, muli ndinywe, lyoonse,
kusikila ku mamanino aa inyika.” Ku bubuke, cindi Pasika yesu
yaa kuboola, Uyo bako mbubonya buyo mbuli Leza mbwa kaliko
aa cifumo eco ca Pasika, waka Mu busya kuzwa ku bafu!

80  TLino, mu ciiminizyo ca ceeco, Wa kaleta ceeci. Kakutana
konzya kuba bubuke, kweelede kuba lufu. Nkambo, ceelede
kuba cintu comwe, mpawo kuzwa elyo mpawo kujoka, ku kuba
bubuke. Ca amba “kujosegwa.”

81 Lino muntu katana konzya kubusigwa mu bubuke
antomwe a Kristo, we elede kufwa, kuli lwakwe; kufwa, ku
balongwe bakwe boonse banyika; kufwa, ku zilengwa zyakwe
zyoonse zyanyika; kufwa, ku zintuzyonse zitali zya bunaleza; a
kubusigwa, cabupya.

82 Mpawo kusukumunwa kwa Muuya Uusalala, kulisukumuna
mwini a kuboola mukati, mubwini, kwa Muuya Uusalala,
kuzuzya busena obo, mpawo walo mulelwa wa kusyoma Leza,
mpawo ubona mbuli Leza mbwa bona. Ta boni mbuli bamayi
mbo babona, ta boni mbuli mamembala aa mbungano mbwa
bona, ubona mbuli Leza mbwa bona. Mpawo ubona kuti Kristo
ngu mbobuca nguwenya, sunu, amuya myaaka. Mpawo ula
zibona nguzu zya Leza zipati kuti nzipati ncobeni sunu mbuli
Mbo zyakabede kaindi.

83 Lino mu ciimo cakwe cakale cakunyama, inga wa muyiisya,

kumulondola, kumupa lwiiyo lwaatala. Inga kwa mubikka mu
mambungano mabotu loko, kumupa zyuuno zibotu maningi,

mamembala mabotu maningi. Ta kabi wandeene nokuceya
kusikila akasaangune kufwa, mpawo wabusigwa cabupya
alimwi. Alimwi Muuya Uusalala waka mwiita, aku mutuma, uli
antomwe anguwe, nokuba ku mamanino aa bukkalo. Ameni. Oh,
Ndi lizi eco cilagambya, pele bwalo Mbwini.

8¢  Mpawo, ikuti na Kristo wakali muli ndiswe sunu, inga Wa
cita zintu nzyoonya Nzya kacita cindi Na kali waano aa nyika.
Tkuti na Mwami Jesu uli bukide kuzwa ku bafu sunu, a kupona
akati kesu, a kuti, “I zintu nzyoonya Nze cita, muyo zicita
anywebo, nkambo Njo oba andinywe kusikila kumamanino aa
inyika.” Mpawo, njeeyo nzila yomwe biyo ya kutondezya naa
Wa kabuka kuzwa ku bafu. Nkuti, cindi, Mbungano eyo iisyoma
boobo, Kristo uyo liyubununa Mwini ku Mbungano eyo kwiinda
ku nguzu Zyakwe nzyoonya zya bubuke Bwakwe. Ci leelede
kuba, nobeenzuma.

85 Eli ndi Ijwi lya Leza na Ndi Bbuku lya lweeno. Mbo mbubo.
Kwayanda lili luleme na Lili lubide. Lino Kwayanda lili luleme
lyoonse na lili lubide. Ijwi lyoonse lili nanikidwe na taakwe lya
Ndilyo linanikidwe. Ndi yanda ku Li syoma obo.

86  Paulo wakati, “Nse kaboola kuli ndinywe kukambauka
kubelesya majwi akweelelezya a busongo bwa bantu; nkambo,
ikuti Ne kacita, mpawo lusyomo Iwanu ni lwakayakilwa
aa busongo bwa bantu. Pele Nda kamusikila, nkekambauka
Makanimabotu aa Nguzu zya Leza, bubuke bwa Mwami Jesu,
kuti lusyomo lwanu kalu tonkomana.” Paulo taka boola a luzibo
lumwi lwa seminari, ku kulondola, a kugusya a kuyungizya kuli
nkuko.

87  Wa kati, “Nda kaboola nkezyi biyo cintu comwe; Kristo
wakabambulwa. Nda boola biyo nkezyi cintu comwe, nke
mukambaukila Nguzu zya bubuke, kuti Kristo ngu mbobuca
nguwenya, sunu, amuya myaaka.” Lino mu Bagalatiya 1:8, wa
kati, “Ikuti na angelo waka kambauka cimwi cimbi, abe mutuke,
kuli ndinywe.” Mbo mbubo.

88  Lino, sa Wa kabuka? Tuli waano cifumo cino kubuzya
mubuzyo wakuti: Sena Wa kabuka?

89  Lino, asunu, kusekelela kulaambwa, ku inyika yoonse.
Kwalo bala unka konse a cipati...Bamwi babo kaba jisi
mulungu bwa mipailo, kaba bukanana. Cili kuli mbabo. Bamwi
balaunka koonse, kabali dundaizya ku kabungwe kapati nko
bazulilwa. Cili kuli mbabo. Bamwi bapanga ziingano zipati,
mapiyaano a maogani, akuyaka mayake mabotu aa zikombelo,
akuti, “Amulange nco tu jisi! I dolopo bbotu loko liboola ku
cikombelo cesu.” Eco cili kabotu. Cili kuli mbabo.

90  Pele Nse zyi cintu cita bubuke bwa Mwami Jesu; naa buli
mu butala, na buli mu cilido cabanyama, kufumbwa mbo bunga
bwaba. Taakwe cintu Nce yanda kuziba akati kanu cita bubuke.
Ta ndiyandi kumvwa obo mboli muli babotu; nkaambo tamuli

babotu, ku kutalika. Tii twakali babotu, ku kutalika. Cintu
comwe biyo Nce yanda kuziba, mbubuke bwa Mwami Jesu, obo
bwakali mu moyo wa muntunsi. Mpawo, ikuti na Kristo ulifwide,
inzya, tafwide pe, pele wabuka alubo, mpawo Uli antomwe
andiswe. Mpawo, zintu nzyoonya Nzya kacita cindi Na kali
waano aa nyika, Uli sinikizidwe kuzileta alubo, kweendelana ku
Ijwi Lyakwe. Uli boobo. Alimwi cindi cintu eco caletwa alubo aa
nyika, cintu nciconya. . .

91 Lino, cindi Na kali ano, Ta kataminina kuba musilisi mupati.
Sena Wa kacita? Wa kati Ta kali musilisi. Wa kati, “Nse citi cintu
muli Lwangu. Nse citi cintu citakuti Nda bona Taata kacicita
lutaanzi; nkabela eco ncacita Mwana awalo.”

92 Wa kainda ku ciziba ca Betisaida, oko makamu mapati
aa bantu nkwa kalede, basunkuta, boofu, balema, bateendi,
bapupungene, bayuminide mibili, kabalindila kuselauka kwa
maanzi. Lino mpaawa kwakasika Emanueli, mpaawa kwakasika
Jesu, kasamide zikobela zizwide nguzu.

9 Ii mwanakazi wakaguma cikobela Cakwe, mazuba
masyoonto kakutanaba ceeco, nkabela waa kaponesegwa
cakumaninina. Waa ka Mu guma, akuzwa mu bbunga a kukkala
aansi, na kufumbwa mbo cakabede. Jesu wakaima, a kulanga
koonse. Kati, “Nguni wa Ndi guma?”

9  “Baa,” kati, “langa makamu aa bantu, Simalela! Bantubonse
bali muku Ku guma.”

9% Wa kati, “Iiyi, pele Nda—Nda kompama.” Wa Kkati,
“Cintucimwi cacitika.”

9%  Alimwi Wa kalanga koonse, ku bbunga, kusikila Wa kajana
mwanakazi. Wa kati, “Lino lusyomo lwako lwa kuponya ku penzi
eelyo lya kuzwa bulowa.” Mwabona? Lusyomo lwakwe lwaka Mu
guma.

97  Oyo wakali Jesu jilo. Oyo ngu Jesu sunu. Oyo uyooba
Jesu kwalyoonse. Kufumbwa kuti kakuli kuyandisya kwa
kuponesegwa, kuyooba Jesu wa kuponya. Kufumbwa kuti kakuli
sizibi waku futula, kuyooba Jesu waku mufutula, ngo Nguwe.

98 Cindi Na kainda mu makamu ayo mapati, kaunka okuya
a kuponya muntu wakalede aa kabwezelo, wakeenda kuzwa a
kumusiya. Baa, basikwiiya, ba Juda, ba kati, “Baa, amulange
okuya, amulange bbunga eelyo! Nkaambonzi Nca tainkila okuya
a kuponya oyu umwi? Inga nda cisyoma.” A bumwi bumbi mbuli
ceeco, baka Mu buzya. Ba kabona muntu oyu kabwezede bulo
bwakwe, mu sabata.

99  Wa kati, “Ncobeni, ncobeni, Nda mwaambila, Mwana
takonzyi kucita cintu muli Lwakwe.”

100 Mwabona awo Mpa kapa kulumbaizya koonse na?
Kufumbwa Muuya wini wa Leza uyo cita cintu nciconya.
Ciyo pa kulumbaizya kuli Leza, ciindi coonse.

101 Kati, “I Mwana takonzyi kucita cintu muli Lwakwe. Pele
ezyo Nzya bona Wisi kacita lutaanzi, ezyo nze zintu Nze cita.
I Taata acita cintucimwi, nkabela Ula Ndi tondezya, eelyo Nda
unka kuyo cicita.”

102 Tkuti na oyo wakali Jesu kaindi, weelede kuba Jesu asunu.
Mbo mbubo.

103 Wa kaimikila mu bbunga, nkabela Wa kakonzya kwiiziba
miyeeyo yabo. Wa kalizi eco caka lubide kuli mbabo. Wa kalanga
ku bbunga Lyakwe, ziindi zinji, a kuti, “Nkaambonzi nco
muzyanya mu myoyo yanu a kwaamba zintu zyandeene?”

104 Mwanakazi wakasika kuli Nguwe ku mukalo, ciindi cimwi,
Wa kati, “Ko Ndi letela akunywa.”

105 Waa kati, “Baa, tacili cilengwa kuli ndinywe noba
Juda kulomba bana Samariya cili boobo.” Kati, “Ta tujisi
zyakubelekela antomwe.”

106 Kati, “Pele nolizi kuti Nguni ngo wambawida, nowa Ndi
lomba aakunywa.”

“Oh, lino,” waa kati, “mbobuti eco—mbobuti eco mbo
cikonzya kuba?”

Mpawo Wa kati, “Koya kalete mulumi wako.”
Waa kati, “Nse jisi mulumi.”

107 Kati, “Mbo mbubo. Wakali jisi bosanwe.” A kuti, “Oyo ngo
pona awe lino tali mulumi wako.”

108 Waa kati, “Omunene, Nda kuziba kuti Uli musinsimi.” Waa
kati, “Lino, Ndi lizi kuti eco ciyooba citondezyo ca Mesiya.” Waa
kati, “Ndi lizi kuti cindi Mesiya akuboola, Uyo twaambila zintu
ezi, pele Ino Nduweni?”

Wa kati, “Nde Ndime, oyo ukanana kuli nduwe.”

109 Nceeco we. Cakali cinzi eco? I citondezyo ca Mesiya. Ameni.
Amubone. Elyo, omuya, tiiba kacimvwisya. Tiiba kacimvwisya
eco nco cakali kwaamba. Ca koofwaazya meso abo. Maleele
azintu zyakwe zyakoofwaazya meso abo.

110 Lino mbo cibede asunu. I zintu nzyoonya ziyo ofwaazya
meso aa mizeezo yakunyama, nkaambo ta ikonzyi kumvwisya
zintu zya Leza. Yalo ilwana Leza. Ngu sinkondonyina wa Leza.
I mizeezo yabuntu ngu sinkondonyina wa Leza. We elede kuzwa
mu mizeezo yako ini yabuntu, a kuzyalwa cabupya, ku Muuya
Uusalala, a kubikka mizeezo ya Leza mukati ka moyo wako.
Mpawo ndendilyo nokonzya kuzisyoma zintu ezyo. Mpawo ciba
cakasimpe. Ameni.

11 Lino amubone mpawo, cindi Na kali waano, zintu Nzya
kacita. Cindi Na kaunka, Wa kaambila Mbungano Yakwe,
kumane bubuke Bwakwe, Wa kati, “Amubone, Ndili anywebo
lyoonse, nokuba kusikila kumamanino aa inyika.” Meso abo
akajuka. Ba kacimvwisya.

112 Petro a bamwi, kakutanaba boobo; kumane kuba
mweenzinyina wamunsi kuli Nguwe, wakeenda a Nguwe,
kaambaula a Nguwe, mpawo Petro wakati, “Oh, Nda
katyompwa kapati! Kumane lufu olu kutala okuya, nkabela
baka Mu zikka. Ndili—Ndili tyompedwe kapati. Nda syoma
Ndila unka buyo kuyo zela nswi.”

113 Aboobo basikwiiya bakaimvwi koonse, elyo ba kati, “Tula
unka buyo anduwe.” Aboobo, bakaunka, babweza nsabwe zyabo.
Kabatyompedwe! Basyomi, ciindi cimwi, lwiiyo lwabukombi
lwakuyeeya. Ba kasyoma, ciindi cimwi, muli zyakunyama. Pele,
cindi sukusyo liniini nilya kayutuka, koonse kwaka mwaikila mu
tubeela.

114 Tijno, awa, Nse kanzi ku mucisa, pele Ndi yanda
kumululamika. Mwabona? Eco citondezya buyo kuti cindi
muntu ano jisi buyo lusyomo Iwabupampu, ku kwaamba kuti,
“Iiyi, eelyo ndi Ijwi lya Leza, inzya, Nda syoma Leza waka
busya Jesu aa buzuba,” mpawo kuti, na nku koonse nkojisi,
kutyompwa kuniini kutaanzi nikwa kayutuka mu cikombelo
cako, wa katantamuka, wa kazwa. Wabona? Inga koli mulongwe
Wakwe, pele kota Mu zyi mu Nguzu zya bubuke Bwakwe.

115 Taakwe ciindi comwe, kumane Pentekoste, oyo mukambausi,
Petro, nakasola kwaamba cintu cili boobo. Cindi niba
kalibambilide ku mujaya, ba kali kuyanda ku mwa anzika aa
ciingano, wa kati, “Ta ndeeleli nokuba kufwa boobo. Amwiimike
matende angu; mutwe wangu ulange ansi. Nkaambo, Mwami
wangu wakafwa mu ciimo eco, a mutwe Wakwe kau lungumene.”
Tiyi, kwiina, kwiina. Mwabona? Wa kali antomwe a Kristo
kaindi, pele mpawo Kristo wakali muli Petro. Petro wakali
kusololela mpawo, alimwi, Muuya Uusalala niwa kamana
kusika, mpawo Muuya Uusalala ngu wakali kusololela. Petro
wakali mu ntalisyo buyo, mpawo Muuya Uusalala wakasololela.

116 Tino ikuti na ujisi buyo...Ikuti na ujisi kubuzyabuzya
kubotu, uyo kkala ansi a kusola kubuzyabuzya Bbaibbele,
kaambo kakuti, “Mbobuti Mbwa konzya kubuka kuzwa ku bafu?
Mbobuti maleele aya a zintu mbo zicitika sunu, mu cilao eci
cipati ca lusumpuko, muli sayaansi eyo njo tuponenamo?” Wa
cisola kucibuzyabuzya eco, eno nosakana kutantamuka kuzwa
kuli Leza, ciindi conse. Toka Mu zibi kwinda ku kubuzyabuzya.
Leza ta zibwi kwinda ku kubuzyabuzya.

117 Teza ula zibwa ku lusyomo. Ula cizumina. Ula cisyoma.
To konzyi kucicita kusikila cintucimwi cacitika muli nduwe,
mpawo Muuya Uusalala wanjila nkabela wabaa muyeeyo ya
Kristo.

118 Amubone. Balo, busiku boonse bakazela nswi, nkabela
tiiba kajata nswi neba yomwe. Nkutyompya maningi! I cifumo
cakatobela, cakufwambaana, ku kuswaangana kwa kupasuka
kwazuba, ba kalanga aa nkomwe, nkabela mpaawo kwakaimvwi

Jesu. Pele tiiba ka Mu ziba. Eco ncibeela cakuusa. Tiiba ka Mu
ziba.

119 Busiku bumwi, bwaato buniini bwakaindi bwakali
kutandila kubbila, mu lwizi, ku guwo pati. Elyo mpaawa
kwakasika Mwami mubotu keenda kuli mbabo. Ba kati, “Oh,
kozwa. Walo musangu. Calo nceelo. Ta tuyandi cintu cakucita
a Ncico.” I Cintu cilikke cakali kukonzya kubagwasya, cakali
munsi lyabo, nkabela baka Ci yoowa.

120 Lino a Ndi mwaambile ceeci nobantu, sunu, nomutana
tambula Muuya Uusalala. Ndila ibaluka, mu zilao zya
cikombelo, tu jisi kusabula kunji. Tu jisi kunji oko kwa
kulicengeezya kubaa Muuya Uusalala, kakuli taba Ujisi. Mbo
mbubo. Mbubonya mbo jisi mu zilawo zyanu okuya, anywebo,
nomu taminina kuba mamembala aambungano, kakuli tabali
boobo. Mbo mbubo. Aboobo, mpaawo ali bubotu, ali bubi. Amu
ciyeeye eco. Awo ali cimvule, kuli cintu cini. Oko kuli dollar ya
lweeno, kuli imwi iini. Alimwi oko kuli muntuumwi usabula
a kulicengeezya kubaa Muuya Uusalala, kuli Muuya Uusalala
wini. Amu ciyeeye eco.

121 A Cintu nciconya eco ciyo mugwasya; Cintu nciconya eco
ciyo muvuna; i Cintu ciyo mugusya kuzwa mu ng’anda ya
ntolongo iya cilengwa, mugusya kuzwa mu ng’anda ya ntolongo
iya kuyoowa akunyongana; Cintu ciyo mugusya ku kkulenge aku
mubamba cilenge cipona alubo; i Cintu eco ciyo mubusya ku
mazuba akumamanino; ciliimvwi moonya munsi lyanu, nkabela
muli Ci yoowede. Muta yoowi. Ngo Nguwe.

122 “Walo Ndime,” Wa kaamba. “Muta yoowi. Walo Ndime.” Pele
baka Ci yoowa; kuyoowa kubweza Ijwi Lyakwe kuli ncico. Wa
kati, “Cili. . . Muta yoowi. Walo Ndime.”

123 Jesu waka babuzya ikuti na bakali jisi nswi zimwi. Ba
kati, “Peepe.” Kati, “Twa beleka canguzu busiku boonse.”
Mpawo bakasika ku nkomwe akujana nswi, zijikwe alimwi
kazibambilidwe mbabo. Kalizi, ku maleele ayo, wakali Nguwe.

124 Bobilo bambi, mbuli mbo bakali kweenda mu mugwagwa
kuyaku Emau. Amuswiilile kabotu lino mbuli mbo tujala.
Mu lweendo kuya ku Emau buzuba bumwi, kumane bubuke,
kwakali bobile; omwe, Kleopa, a mweenzinyina. Ii cifumo cibotu
ca sabata mbuli ceeci, Pasika ntaanzi mbotu.

Kabotu loko lino, amubambe Ijwi. Amu libambile.

125 Lino nibakali kubamba Pasika ntaanzi, kunsi lya myoyo,
kabatyompedwe nkaambo kutyompwa kwakali sikide.

126 Inga kwaba baalumi a banakazi awa, sunu, abo bali
mukubamba Pasika eyi nkaambo ka kutyompwa kumwi,
cintucimwi cicitika. Pele, amuyeeye buyo, Mwami Jesu
wakabuka kuzwa ku cuumbwe sunu. Ula pona akati ka
bantu.



18 IJWI LYA KAAMBWA

127 Zjiindi zinji, cindi Ne kali kwiiya mu cikolo, twa kaiya
buumi bwa masamu. Nda kaiya lwiiyo lwa masamu lyoonse.
Lwiiyo lwa masamu, kuli ndime, taluli lwiiyo lwa masamu, kunji
loko; kulanga obo cisyango mbo cikomezegwa, a nzila zuba
mbo liboola, azimwi zimbi. Lwiiyo lwa masamu, kuli ndime,
ngo Nguwe Oyo waka kulenga, walo Mubumbi Oyo wakapanga
cisyango kuti cikomene. Oh, obo mbwaali mabotu malubaluba
ayo aa Pasika! Amwa lange. Oh, ma! I malubaluba mabotu
ayo akkede koonse, taakwe umwi wakali kukonzya kulanga mu
busyu bwalyo a kwaamba kuti kwiina Leza, akuba ukkwene mu
kuyeeya kwakwe kubotu.

128 T,ino mbaaba mbo babede, kabatyompedwe lino, kaba joka
ku muunzi. “Ee, twa katalika kweenda. Twa kayeeya kuti
ni kwakaba kabotu, pele tweelede kujokela ku muunzi lino,
mpawo, mu lweendo kaba joka ku Emau.” Lino mbuli mbo
bakali kweenda antoomwe, kabatyompedwe, ba. . .

129 Mubandi wakali luleme. Ba kali kwaambaula kujatikizya
Nguwe. Nce cindi Na kalibonya.

130 Kwalo ako nke kambo Nca talibonyi kuli ndiswe tobani sunu,
mubandi wesu ngwa kwaambaula makani a zintuzyonse zimbi
cita Kristo. Lyoonse twaambaula makani acindi notuya kucita
ncito, na eco ncotuya kucita okuno. Mubandi yanu ube ali Kristo.
Nce cindi Na libonya, niindi nco mwaambaula kujatikizya
Nguwe. Amu kanane kujatikizya Nguwe.

131 Lino bakali kuya bweenda, kaba kanana Nguwe.
Nekubaboobo, bakali ku Mu yanda, tii bakazi kuti Wa kabuka
kuzwa ku bafu.

132 Kwalo bantu banji, sunu, abo bamuyanda ncobeni Mwami
Jesu, mu mambungano aya mapati moonse mu inyika, bala
muyanda Mwami, pele tabazi ncobeni kuti Wa kabuka kuzwa
ku bafu.

133 Amubone. Mbuli mbwa kali kweenda, Mweenzu wakazwa
mu ziteo a kuba juzya kuti, “Mwabuka kabotu,” antela. Lino
balo, kabauside loko, kabatyokede, kabati, “Oh, Nda ka Mu
yanda. Nda ka Mu bona kaimvwi munsi lya cuumbwe ca Lazaro,
cindi muntu nakafwide kwa mazuba one, a kuti, ‘Lazaro, ko
buka.” Oh, mbobuti oyo Muntu mbwa konzya kusola kukakilwa?
Mbobuti Mbwa konzya kusola ku tulekelezya boobu? Lino
twiimvwi mu nsoni a mause? Tu joka ku muunzi kuya kutalika
kuzela nswi akufala mapulanga alubo.” Mwabona?

134 Sa oyo tali Munakristo buyo wabusyaasunu mazuba ano?
Oh, lekela kuponesegwa kucitika, alimwi koongolola kuzunda.
Kulekela Nguzu zya Muuya Uusalala kuwa, nkabela bali
mu koongolola kuzunda. Lino abo bazwide Muuya Uusalala
ncobeni, bacili boobo muciindi ca lweendo lwa buumi.

135 Pele bantu baceendela mu mizeezo yakunyama, lekela
kupyompwa kuniini kuyutuke, cintucimwi cilubile, mpawo

balazwa, kabati, “Ee, Nda kali kuyeeya kuti cakali kabotu, pele,
oh, ma, amu cilange lino. Nda kali kuyeeya kuti eyo mbungano
niini tii yaka kakilwa. Nda kali kuyeeya kuti muntu oyu...” Wa
kabikka mizeezo yako aa cintu cilubide. Wabona? Bikka mizeezo
yako ali Nguwe oyo utakonzyi kukakilwa. Lekela mubandi wako
utabi ujatikizya mbungano yako, pele ujatikizya Mwami wako.
Oyo ngo Nguwe. Kutali kujatikizya simukobo nyokwe, pele
kujatikizya Mwami wako. Lekela mubandi wako ube ali Nguwe.

136 Mpawo, mbuli mbo bakali kweenda, kabaambaula; mpoonya
buyo, Muntu, Muntu buyo uzizilwe. . .

137 Ta kali mulembi mupati. Ta kayiide. Ta kajisi lwiiyo.
Kuciimo mbuli mbo tuzi, Ta kaunka ku cikolo buzuba bumwi
mu buumi Bwakwe, pele Wa kajisi busongo bwakali kwiindilila
muntu uli oonse wakasola kupona. Cindi ba Farisi niba kabona
busongo Bwakwe, ba kati, “Ino ncikolo nzi Nko kaunka? Nkokuli
Nkwa kazwida? Nkokuli nko ajana Majwi aya? Mbobuti Mbwa
cita ceeci? Tu...taka boola kwiinda mu maseminari esu. Ta
ambauli mbuli umwi wa bantu besu. Ino Majwi aya azwida
kuli?” Kumane ba kalebwa nkaambo Ta kali kuzulilwa ku
nkamu zyabo. Ta kali swaanganya Mwini mukubaa mbabo. Wa
kaimikila buyo anze, caantangalala, nkambo Wa kali Leza.

138 Ngooyo Wa kaimikila, akuli yubununa Mwini. Wa kati,
“Ikuti na tamu konzyi ku Ndi syoma, amwiisyome milimo eyo
Nje cita. Nji ilungulula Taata waka Ndi tuma.” Wa kati, “A
lwiiyo Lwangu...” Mu majwi amwi, mbuli boobu, “Ikuti na
lwiiyo Lwangu talu kkutyi kusukamina kwanu, ikuti na digrii
Lyangu. . .Kwalo, Nse jisi eliba lyomwe. Pele, digrii Lyangu,
dipuloma Lyangu, talizwi ku maseminari aanu. Dipuloma
lyangu milimo eyo Nje cita, kuti Taata waka Ndi tuma. Nge
madipuloma Aangu.” Eelyo nde dipuloma Nde zyi. Leza, kotupa
ambi madipuloma ayo! “I milimo Nje cita nkusimpikizigwa kuti
Taata waka Ndi tuma. Ikuti na oko takuli kunji, amwii syome
mpawo mucibaka Cangu.”

139 Lino amu Mu bone. Oh, Nda Mu yanda! Mbuli Mbwe Mu
bona keenda okuya, elyo Wa kati, “Nkaambonzi nco muuside
kapati? Ncinzi cimubamba kulimvwa munzila eyi? Ino mbuzuba
bubotu! Amulange nzila zintuzyonse mbo zilibonya!”

140 Wa kati, “Inzya,” kati, “Ndi lizi, pele twa kasyoma...”
Kati, “Sena Uli Mweenzu kubusena okuno? Baa,” kati, “sena
To zyi obo, Jesu waku Nazareta, Muntu waka tondezegwa aa
Leza, kwiinda ku zitondezyo zipati a zimwi zimbi? Twa ka
Mu tobela kwa myaka yotatwe acisela. Mpawo—mpawo Pilato
waka Mu bambula. Kumane baka Mu zikka, ka Mu bikka mu
cuumbwe. Baa,” ba kati, “twa kali mu bulangizi kuti Uyo oba
mwaami, musololi mupati. Kwalo lino Uli lede omuyo, uli mu
cuumbwe, wakabikkwa musamu uulesya mubili kubola, a kulala
mu cuumbwe.”

“Baa,” Wa kati, “sena tamwaazi Magwalo?”

141 Oh, Nda ciyanda eco! Ino Wa kacita nzi? Kainka kugama
ku Magwalo, ku tondezya twaambo Twakwe twini. Kwalo
kufumbwa Muuya wini wa Leza uyo unka kugama ku Lugwalo.

142 Tno Wa kacita nzi? Kajoka mu Cizuminano Cakale, mu
Mabbuku aa Musa, a kutalika kukanana kujatikizya Musa a
kujatikizya bamwi bandeene, obo mbo bakaamba kuti Jesu uyo
boola, obo Mbwa kali kuyo penga a ceeco Nca kali kuyo cita. Wa
kati, “Sena tamu luzi olu, Lugwalo, Ijwi?” Kati, “Sena tamuzi
kuti eelyo Ijwi lyakali kaindi okuya lyakaba lipona? Sena tamuzi
kuti Kristo wakeelede kubuka kuzwa ku bafu? Elyo okuya. . .”

143 “Peepe, tii twa kazi boobo.” Bantu babotu, bakaliku Mu
yanda, pele tii bakazi kuti Wa kabuka kuzwa ku bafu.

144 Mbo cibede asunu, cintu nciconya asunu, mbubonya,
mukwesu, mucizi. Oh, akube kuti Leza asinsimune buntu bwako
bwamukati! Bantu taba mvwisyi kuti Wa kabuka kuzwa ku bafu.
Ta fwide pe, Ula pona.

145 Alimwi Wa keenda kuzwa, kunsi lya kulisisa. Wa kalibonya
kuli mbabo mu ciimo ca Muntu.

146 Tnga walibonya kuli nduwe mu ciimo ca simukobo nyokwe.
Inga walibonya kuli nduwe mu ciimo ca ii—ii mukutausi,
na banyoko. Kristo walibonya kuli nduwe kwinda mu bantu.
Mpawo, kobalanganya kabotu bantubonse, koba sibuuya, koba
simukobo wini, koba siluyando. Kristo uli mu muntu. “Kristo
muli nduwe, bulangizi bwa Bulemu.” Alimwi mbuli mboenda,
a bantu kabalibonya kuli nduwe, muntu sibuuya ulatalika ku
kukananina, ba swiilile. Ta zyi pe, inga kanooli Jesu kakanana
kuli nduwe. Wabona, Ula bonekela. “Njo oba andinywe, nomuba
muli ndinywe. Elyo mbuli mbo mucitila baaba, mu citila Ndime.”

147 QOh, cindi wasika ku cilanga mu nzila eyo, kansiyansiya
kakaindi kalawa. Mwabona? Tacibi ciimo ca majwi, akwaamba
kwamulao kwa majwi manji akubikka antoomwe. Ciba kasimpe
kapona kuti Kristo uli muli ndiswe lino. I Muuya Uusalala
kaweenda koonse akoonse, kwiinda mu muntunsi oonse,
kaputaputa mu myoyo, kalingula, katapatila buumi bubi omuya.
Linoo mbuli mbo mu caamba, Ula cijata kumbele lya Leza,
nkabela Bulowa bula cisalazya. Ameni.

148 Mpawo, mbuli mbo bakali kweenda, lino amulange, cakali
kuya ku ciindi caku mangolezya. Oh, Nda ciyanda buya eci!

149 Ni twali jisi kumbi aniini. . . Oh, ma! Nse zyi kuti Nda sakene
boobo.

150 Amulange. Cakali kuya ku mangolezya. Ndila jala.
Sena mwakabona? Lino amuswiilile kabotu. Cakali kuya
ku mangolezya. Mpawo Wa kacita mbuli kuti Wa kali kuya
kuzumanana akuba siya, pele baka Mu sungilizya kunjila.

151 Nda libuzya na nkunji buti kusungilizya nko tunga twa
cita sunu? Ndalibuzya na nkunji buti nko mucita ndyoonya
lino? “O Mwami, Oyo wakabuka, andi Ku sungilizye kuboola
ku moyo wangu. Konjila a ndime. Ndi yanda ku Ku syoma.
Nda kapona buumi bwa Bunakristo butakkwene, aboobo Ndi. . .
kwiinda buyo kukusyoma mu lusyomo lwa luzibo, abumwi
bumbi, lusyomo lwabupampu. Pele Ndi yanda ku Kuziba mu
Nguzu zya bubuke Bwako, nkambo eci nce ciindi cilikke Nceta
libambile. Ndi yanda ku Kuziba cindi Nda akubikka mutwe
wangu ansi kuta kabuka limbi. Ndi yanda ku Kuziba mu Nguzu
zya bubuke Bwako. Ta ndiyandi kuyeeyela buyo kujatikizya
ncico. Ndi yanda ku Kuziba. Sa inga Wa njila a kukkala a ndime?
I buzuba bwamana kale.”

152 Amubone, cindi niba kanjila, bakajala milyango, Wa kali
kukonzya kwaambaula kuli mbabo mpawo. Ino ndwandaano
Ndwa kabamba kuzwa ku bantu aba! Balo kabaimvwi aa
nkomwe tiiba ka Mu ziba; bakali a Nguwe kwa ciindi cilamfu.
Pele cindi, Kristo, lomwe anoli mukati. . .

153 Kutali Kristo kali aanze, ka Li bala, kwaamba, “Iiyi, mbo
mbubo.” Pele Kristo kali mukati, kati, “Mbo mbubo.” Mwa
lubona lwandaan na? Kristo kali mukati! Kwalo Wa kati. . .

15¢ Lumwi kuba mukati, mulyango ula jalwa. Mpawo Wa
kalizibya Mwini kuli mbabo, kwiinda kunzila Nja kacita
cintucimwi. Wa kabweza cinkwa nkabela Wa kacikomona.

155 Elyo ba kalanga, a kuti, “Kuli biyo Muntu omwe aa nyika
wakali kukonzya kusola kucita ceeco, nkabela oyo Nguwe.”
Mbubonya buyo Mbwa kacita cintucimwi! Kutali nzila Mbwa
kapanga nkambauko Yakwe; nkaambo baka jisi basilwiiyo banji
babukombi bakali kucita ceeco. Kutali nzila Mbwa kasamide;
mu cilengwa ca Hollywood, inga kwaba mbuli sunu. Kutali
ceeco. Pele, nzila mbwa kacita cintucimwi, ba kalizi kuti
eyo yakali nzila Yakwe ya kucicita. Kumane boobo meso abo
akajuka. Baka Mu ziba mpawo.

156 Tiiba ka Mu ziba mu mazuba masyoonto. . .na basikwiiya
abo teebaka Mu bona munzila eyo. Taakwe noba kajalidwe a
Nguwe. Tii baka Mu ziba cindi nibaka Mu bona. Pele abo baka
jalilidwe lomwi, bakali muzyi kuti wakali Mwami wabo.

157 Lino Ndi yanda kuti mubone cintucimwi. Kabotu loko lino
kakutanaba kujala, kabotu. Aa mafumina ngaonya mataanzi,
cindi Mariya Magadalena a Marta nakali ku cuumbwe lutaanzi,
amuswiilile, lutaanzi, ku mafumina ayo, Kristo wakalitondezya
Mwini kulibonya akati ka basikufuma maningi bataanzi.
Kumane Ta kakutondezya limbi, mu mwaakwe wa buzuba,
kusikila ku ciindi caku mangolezya. Mpawo Wa kalizibya Mwini
alubo, nkambo Wa kali Alufa a Omega.

Kuyooba Mumuni ku ciindi caku mangolezya,
I kazila ka Bulemu muyo kajana ncobeni.

158 Cindi Kristo nakalizibya Mwini mu buzuba butaanzi ku
baapostolo, iku bubuke, a zitondezyo a zigambyo ezyo Petro,
Jakobo, Johane, a bamwi nzoba kacita, Wa kalizibya Mwini ku
bantu, buti? Mu Nguzu zya bubuke Bwakwe, amuswiilile, ku
zitondezyo a zigambyo a maleele ayo Nga kacita. Sa mbo mbubo?
Wa kalizibya Mwini.

159 Lino twa boola kwiinda mu buzuba bupati. I buzuba
bwamana; kwiinda muli bamaiyi bapati, Musalali Augustine;
kuselemukila kuli Martin Luther, John Wesley, Calvin, Knox,
boonse abo; muciindi ca bukkalo bwa i—bwa Methodisti,
bukkalo bwa Baptisti, bukkalo bwa Nazareni, bukkalo bwa
Piligrimu Holinessi, bukkalo bwa Pentekoste. Makkalo aya
oonse akamana. I zuba lili mukubbila.

160 Wa kati, “Kuyooba Mumuni ku ciindi caku mangolezya.
Kuyooba isikati,” wakaamba musinsimi, “ ku tabukabi isikati,
naanka kuti buyooba busiku. Kuyooba buyo mbuli musyobo wa
sikunku.”

161 Elyo, sunu, eyo nje nzila inyika mbo yeenda, kuzwida ku
cifumo citaanzi ca bubuke bwa Mwami Jesu, alimwi obo bukkalo
butaanzi bwa mbungano kaindi okuya, mu i—mu Bukkalo bwa
Mbungano yaba Efeso. I bukkalo mbubonya butaanzi okuya,
Leza wakalizibya Mwini kwiinda mu zitondezyo a zigambyo
a maleele. Bwa kayabaalila mu matata mataanzi. Kaselemuka
kwiinda mu mbungano ya Katolika, ku lubambululo. Muciindi
awa baka jisi Mumuni munji wa kusyoma kuti Wa kali Mwana
wa Leza. Ba kajisi Mumuni munji waku Mu zumina mbuli
Mufutuli wacigaminina, nkabela wakazumanana kuselemukila.
Pele makumbi, makumbi aamudima, bamaiyi kabaangide bantu,
kwaamba, “I mazuba aa maleele akamana. Zintu ezi zyoonse
zyamana, myaka minji yakainda.” Bwakali buzuba bwa mudima.
Kutali kusiya kumaninina; bakali kukonzya kubona nzila ya
kuzwidilila, pele kutali kabotu loko.

162 Pele, mukwesu, Leza wakasyomezya kuti cindi zuba lyano
bbila ku inyika ya kumbo, kuti kuyooba Mumuni alubo, masimpe
buyo mbuli inyika.

163 Eli Bbaibbele ndi Bbuku lya kujwe. Lili lembedwe mu
zilengwa zyakujwe. Li lembedwe muli zykujwe mann-...
cisyobo cakujwe. I zuba lilapasuka kujwe, lila bbila kumbo.
Alimwi mu bantu bakujwe, baka jisi buzuba bwabo bwa
kuswaigwa ku bubuke butaanzi. Alimwi zuba lyaboola mu
bukkalo. A lusumpuko lwakatalika kuzwa kujwe, kuya kumbo.
Alimwi zuba kalitana kubbila okuno ku bubbila obu bwa
kumbo, kuyooba Mumuni alubo. I Mwami Jesu nguwenya
wakabuka uyo boola mu Nguzu Zyakwe nzyoonya. Mbuli Mbwa
kalizibya Mwini kuli Mariya Magadalena bamwi, ku matalikilo,
Uli mukulizibya Mwini mu Nguzu zya bubuke Bwakwe, ku
bukkalo bwamamanino. Kuli? Ku ciindi ca kumamanino.

164 'Wa kati, “Ko njila. Ciindi ciya bumana. I buzuba bwamana
kale. Kutozya ku mangolezya. Sa To ko njila?” Lino baka Mu
njizya mukati.

165 Alimwi mbwaka njilila buyo mukati, Wa kajula meso abo.
Wa kacita cintucimwi. Ba kati, “Alikke Ngu konzya kucicita.”

Amulange mbo bakabede. Ba kali kweenda buzuba boonse.

166 Mpe mpawo bamamissionari mpoba kakilwa. Twa kasanzya
mabboodi akuwashila, ku kugwasya missionari oyo wakainka
okuya, ku kuvozya tubbuku. Twa tumina okuya ku kuyiisya
lwiiyo lwabukombi. Mpaawo kuli bana Muddha, Buddha,
Mohammedi, ba Sikh, i...Boonse bukombi bwandeene bwamu
inyika nkobuli kabujisi lwiiyo Iwao lwabukombi bukonzya
kuleta cintu nciconya Bunakristo nco bukonzya, mu nzila ya
lwiiyo lwa kulilemeka kwa mizeezo. Mbo mbubo.

167 Elyo inyika, wani theedi yabo, aa cifumo eci ca Pasika, njiizyi
na yasola kumvwa makani aa Jesu. Tuu theedi ya inyika ili
mu kkomunizimu amu mudima. Tuu theedi ya inyika taininga
kwaamvwa makani aa Jesu na bubuke.

168 Pele, mukwesu, cindi luzibo lwaku Emau nilwa kasika
kuli Kleopa, cindi meso abo naka juka, mpawo bakaziba
kuti bakali bani! Alimwi, ciindi ciniini ca maminiti, ba
keenda kuselemuka tuzila twa ciindi, kujokela ku Jerusalema,
kabaubilidwe kweenda, amyoyo yuubilidwe, kabaambila bantu
kuteeti, “Tu lizi kuti Mwami wesu wakabuka kuzwa ku bafu,
nkambo twa ka Mu bona alimwi tu lizi kuti Ngwa kasimpe.”

169 Tno ncinzi, ngu mazuba aa kumamanino, Leza uyo
busya bantu bajisi milumbe, antomwe anguzu, antomwe
alwaanguluko, anguzu zya Makanimabotu, kutondezya kuti
Jesu Kristo ngu mbobuca nguwenya, sunu, amuya myaaka.
[Kabeela katakwecintu aa teepu—Mul.]

170 Ndi lizi cilimvwisya kubotelezya. Ta cigambyi! Tu pona mu
ciindi cakubotelwa. Iiyi, mbo cibede. Tu ponena mu mazuba
aakumamanino. Cindi, Leza, kwiinda mu musinsimi oonse
uusalala, kwiinda mu Cizuminano Cakale coonse, kwiinda mu
Cizuminano Cipya, waka sinsima, kuti ku ciindi camamanino,
zintu nzyoonya zyaka citika ku matalikilo ziyo citika ku
ciindi camamanino, alimwi mbuli mudima mbouya kumwaika,
nkabela Mumuni wa Makanimabotu uya kumweka mu tuzila
twa nyika, ciindi cimbi, kakutanaba Kuboola kwa Mwami Jesu.

171 Wa kabuka kuzwa ku bafu. Ngu mbobuca nguwenya, sunu,
amuya myaaka. Jesu Kristo wakabuka kuzwa ku bafu nkabela
ulapona akati kesu. Ndili kkomene kapati kuli ceeco. Moyo
wangu uliboteledwe kwiindilila majwi. Kwalo, ta tweelede
kuyeeyela buyo ku makani ancico. Bwalo Mbwini.

172 Leza aku longezye, omweenzuma. Ikuti na tozyi kuti...
Uta bikkili maanu kuli oyo uuleta Mulumbe oyu, pele bikkila

maanu kuli ceeco Mulumbe nco waamba. Wabona? Cili kuli
nduwe ooli anze lya Kristo. Ikuti nato Mu zyi mu Nguzu
zya bubuke Bwakwe, ikuti na uli buyo...Uta bwezi muzeezo
wakuyeeyela buyo kuli ncico. Uta ambauli kujatikizya lwiiyo
lwako lwabukombi na lusyomo Ilwako lwabupampu. Ikuti na
cintucimwi tacina kupa bumboni mu moyo wako, alimwi
moyo wako tauna sukumunwa akuba kabanda katakwe cintu,
aleluya, ku zintu zyakaindi, zifwide zya inyika, nkabela Kristo
wakabuka cabupya mu moyo wako, O Leza, cifumo cino,
kogwisya bbwe lya kuzumbauzya, koli gusya, alimwi Abuke
sunu mu moyo wako, akukubamba cilenge cipya.

173 Nda syoma Ula boola aa cilao mu maminiti masyoonto,
akucita cita zintu nzyoonya Nzya kacita cindi Na kali waano aa
nyika.

174 Atu kombe, kuciindi notu kotamika mitwe yesu.

175 Taata wesu Wakujulu, ciindi ciya bumana. I oora lyamana
kale. Pele, akali magolelo aa oora ciindi Noka libonya. Twa Ku
lumba ku Majwi Aako aa Buleza. Twa Ku lumba nkambo ka
Makanimabotu aya nge tukambauka a kusyoma. Twa Ku lumba
ku Makanimabotu aya Ngo simpikizya kuba Bwini.

176 Elyo lino, Mwami Jesu, kanana ku bantu basweekede. Bantu
banji kuno, Mwami, abo ba Ku yanda, pele ncobeni tabana Ku
tambula. Yebo uleenda a mbabo mazuba oonse. Ndo Nduwe
waka batantamuna kuzwa kukuta jaigwa ciindi eco mu ntenda.
Wa kali Nduwe waka tantamuna guwopati kuzwa ku kumwaya
maanda buzuba obo, mu busiku obo. Wa kali Nduwe wakasika
kuli mbabo mu ciindi ca mapenzi. Wa kali Nduwe waka bapa
ncito cindi niba taka jisi neiba yomwe. Wa kali Nduwe waka
umbulizya myoyo yabo cindi bayandwa babo niba kainka ku
cuumbwe. Wa keenda ambabo, pele, nekubaboobo, taba Ku zyi.

177 Leza, kopa sunu kuti muntu aumwi okuno, uli anze lya
Kristo, acite mbuli Kleopa a mweenzinyina mbo bakacita
nibakati, “Boola ukkale andiswe. I buzuba bwa buumi bwangu
bwamana. Boola mukati lino akubambila nzila Yako.”

178 Alimwi kuciindi notu kotamikide mitwe yesu, kuli koonse
mukati na aanze, sa kuli muntu awa unga wati, kwiinda ku janza
litambikidwe kuli Leza, kutali ku munyoko, pele kuli Leza, “Oh,
cintucimwi cili mukucitika mu moyo wangu, cifumo cino. Ndi—
Ndi lizi kuti kuli cintucimwi cicitika mu moyo wangu. Nse—
Nse kabi mbubonya. Nda syoma cintucimwi cacitika kuzwa ni
Nda boola mu buyake obu cifumo cino. Nda tambula Kristo lino
mu moyo wangu, mbuli Mufutuli wangu. Ndi yanda kutambika
maanza angu kuli Leza, a kuti, ‘Leza, mpaawa Mpendi. Oku
nku koonse Nkwe konzya kucita nku tambika janza lyangu, ku
Kwaambila kuti Nda Ku syoma.””

179 Sa inga watambika janza lyako? Leza aku longezye, munene.
Eco...muntu umbi, unga watambika janza lyakwe, kwaamba

kuti, “Nda Mu zumina lino”? Leza aku longezye, omulindu. Mbo
kuyandika. Umwi umbi?

180 Mbuli mbo tambika janza lyako, Leza wakasyomezya
kukupa Buumi buteeli. “Oyo uumvwa Majwi Angu a kusyoma
Oyo waka Ndi tuma, ujisi Buumi buteeli. Taka booli mu lubeta,
pele wazwa ku lufu kuyaku Buumi.”

181 Sa inga watambika janza lyako lino, kwaamba kuti,
“Mwami, Nda syoma”? Taakwe weelede kulanga; Mwami Jesu
biyo a Ndime, mwalombwa akaka. Tambika buyo janza lyako,
kwaamba kuti, “Nda Mu zumina lino mbuli Mufutuli wangu.”
Sa inga watambika. . .Leza aku longezye, yebo, yebo. Oh, mbo
kuyandika, makumi aa maanza. Leza amu longezye. Kwalo
nkubotu.

182 Tno cicita nzi kuli nduwe? Ci kupa Buumi. Wa tambika janza
lyako kuli Simalela, akuti, “Nda cisyoma.”

183 Jesu wakati, “Oyo uusyoma taka pegwi mulandu; wazwa ku
lufu kuya ku Buumi.” Ndyoonya lino ujisi Buumi buteeli. Sa
tokkomene kujatikizya ncico?

184 Sa kuli umwi umbi katutana komba, umwi umbi unga wati,
“Mukwesu Branham, aa cifumo eci ca Pasika, Mebo lino, ka Ndi
tana nokuba kubona zitondezyo zilibonya zya kubonekela kwa
Kristo, ikuti na Ula cita boobo, Nda Mu tambula lino ka Ndi
tana bona cintu cili coonse. Nse kabi mbuli Tomaso, kulindila
mane Nka Mu bone aku Mu mvwa, abumwi bumbi, elyo mpawo
kwaamba, Ndila Mu zumina ndyoonya lino.”

185 'Wa kati, “Mbupati buti bulumbu bwabo, abo batana bwene,
na kulimvwa, na kufumbwa cintu, pele bakasyoma!”

186 Sa kuli umbi unga watambika janza lyakwe, mukati na
aanze? Leza aku longezye, a yebo, a yebo. Yebo, omucizi, Leza
aku longezye. Yebo, omucizi, Leza aku longezye.

Ncibotu, a mitwe yesu kiikoteme.

187 Taata wesu Wakujulu, Wa kati, “Kambauka Ijwi. Kocita
mu ciindi ceelede, a citeelede. Sungwaala kulaya, kutapatila
akukkazikamoyo a njiisyo.” Kuta kambauka Makanimabotu
atali ambi pele ayo aka tuulwa kuli ndiswe. Kristo wakafwa,
wakabuka alubo buzuba bwatatu, kweendelana ku Magwalo;
lino uli kkede mu masena Aakujulu, mu Busyu bwa Bupati bwa
Leza, kakombelezezya ku kulyaambilila kwesu. Kwalo Eli ndi
Ijwi Lyakwe, “Oyo uumvwa Majwi Angu, a kusyoma Oyo waka
Ndi tuma, ujisi Buumi buteeli.”

188 Lino, sunu, mu mulumbe oyu, wakubinda
awasabalanganisigwa, banji batambika maanza abo. Waba
bona. Mbobuti akwalo Mbo konzya kukakilwa ku babona,
kakuli Uli kazyi kayuni koonse ka sipalo ako kawida mu
kagwagwa? Uli kazyi. I Leza mupati singuzuzyoonse, Ula
zibona zintuzyonse, Uli zyi zintuzyonse, alimwi ula konzya



26 IJWI LYA KAAMBWA

kucita zintuzyonse. Lino, kweendelana ku Ijwi Lyako, Wa
bavuna aba kuzwa ku cibi, nkabela twa Ku lumba kuli ncico,
Taata. Akube kuti maumi abo abe malamfu, aaku kkomana.
Akube kuti baka Ku belekele mazuba oonse aa buumi bwabo.

189 Kuboola, sunumasiku, ikuti na tabana nyikizigwa, akube
kuti baboole a kubapatizigwa, kwiita aa Zina lya Mwami, a
kuzuzigwa Muuya Uusalala busiku obuno mbubonya. Ko cipa,
oyandwa Leza. Twa cilomba mu Zina lya Kristo.

190 Tino, Taata, tu njila mulimo. Ndi lizi Ijwi Lyako tali konzyi
kukakilwa. Lya kati, kuti, mu muunzi wesu wini, “Mulanda,
mu muunzi wakwe akati ka bantu.” Pele, lwabili, Mwami, Wa
cilekela kucitika, mu myaka eyi iili kkumi. Sa To ko cipa alubo
sunu? Ngu Pasika, alimwi mizeezo yesu yoonse mipya ku miyeeyo
ya Pasika, aa bubuke. Cabubotu, cabupya, aa Makanimabotu,
cifumo cino, kuzwa ku Kwii mvwa kai kambaukwa okuno
lwabili. Nkabela tu yanda ku Kubona, Mwami. Lino Nda
kaambila bantu kuti Uli waano. Wa kati Wa kali obo. Wa
kalikoonse, lyoonse. Sa inga Toboola lino a kubweza zibelesyo,
zitakweankoziya mbuli mbo babede, Mwami, zya mulanda Wako
utakweankwaya? Kobeleka kwiinda muli ndiswe, sunu, kuti
baalumi a banakazi bakkede awa, a baabo bazwaaku Ku zumina,
babone eco ncoba kacita; kuti Tacili cintucimwi cabubeji; Ngu
Mwami Jesu. O Leza, ko cipa. Nkambo twa cilomba mu Zina lya
Jesu. Ameni.

191 Oh, ma! Sena mulimvwa kabotu? [Mbunga yaamba,
“Ameni.”—Mul.] Ndi limvwa buyo boobo, nekuba kukatala
a kukumbwa. Obo Ijwi mbolili lya bulemu!

Lino, nobeenzuma, kukambauka koonse Nkwe konzya
kucita. . .

192 Ndi—Ndi baanga...Sunu, ndali kukambauka lwabili.
Ndeelede kubinda, juunza, kuno eenzya. Nde elede kuzwa
cakufwambaana cifumo kuyaku Tacoma, Washington, kuyabuya
mu Canada. Kwalo bakali kuyanda kuti nduuluke andeke, kuba
kuswaangana juunza, pele ndiza Ndya kweenzya buyo.

193 Aboobo lino amubone, lino, kukambauka koonse Nkwe
konzya kucita; cintu comwe Kristo ncakonzya kucita, a kweelela
kwinda zintu zyoonse Nze konzya kwaamba mu myaka ili cuulu,
kuli ndinywe, ikuti na mwakonzya kupona kuyaku cibona.

194 Tino Ndi yanda ku mubuzya cintucimwi, alimwi Ndi yanda
kuti mubatama buyo. Lino, bunji bwanu muliimvwi. Ndi lizi
mwakatala, pele amutupe buyo maminiti masyoonto. Lino, Ndi
bweza eci. . .

195 Mvwisya, Ta ndaambi kuti cila cita. Ndili obo, ku lusyomo,
kuti Nda lomba Leza kucita boobo. Alimwi lino Ndi Mu lomba
kuti Alete muswaangano okuno, mbuli buyo Mbwa cita mu
masena akubelekela, kutegwa bantu okuno ku Jeffersonville

bazibe kuti Jesu wakabuka kuzwa ku bafu. Lino, twa kali kujisi
ziindi zyobilo.

196 Ta ndizi cindi Neyo joka kwamana sunu, ku cikombelo,
alubo. Nda ciyanda cikombelo eci, ciniini cakaindi. Ta
cibotelezyi loko, ku beenzu bali muli ncico. Mpoonya awa mpaali
mbata zya tunwe twangu, nekubaboobo, aa cikambaukilo eci,
kwa myaka ili kkumi aibili ya kukambauka okuno. Ndili myaka
ili makumi obilo ayotatwe mu Makanimabotu lino.

197 Oh, Nda sika kule maningi akwalo kucebuka! Oh, Nda
kabona kunji loko! Ta ndikwe makani bantu nco baamba.
Ndi—Ndi lizi. Ndi lizi. Iiyi, munene. Takukwe makani, na
inyika yoonse yaamba bwandeene. “Ndi—Ndi limuzi Oyo Ngwe
kasyoma, alimwi Ndili lamidwe kuti Ula konzya kubamba ceeco
Nce katuula kuli Nguwe ku buzuba.”

198 T bunji bwa beenzuma bakkede awa, abamwi bambi, bamwi
babo bali aanze. Ndi jisi beenzuma bangu basyoonto baliko
sunu, abalo.

199 Nseli sikwiindilizya. Ndi buyo. . .ikuti na citola. . .Ikuti na
wa ciita kuti ciimo cakwiindilizya, kusyoma bubuke bwa Jesu,
mpawo Ndili sikwiindilizya. Mbo mbubo. Nda busyoma, a moyo
wangu oonse.

200 TLino, nkooku kukazya kwangu, kuti Jesu wakabuka kuzwa
ku bafu. Nda syoma, ikuti na Wa kabuka kuzwa ku bafu...Wa
kati, “I zintu nzyoonya Nze cita muyo zicita anywebo. Neziba
zinji kwiinda ezyi muyo zicita, nkambo Nda inka kuli Taata
Wangu.”

201 Alimwi Ndila syoma, ano aa cifumo eci ca bubuke, ikuti na
Leza ula libonya alubo awa aa cilao, mu ciimo eco mo mukonzya
kuziba kuti Nguwe! Sa inga mwayanda ku Mu bona? Sa inga
mwayanda kuba mbuli Kleopa a bamwi, kababoola? Mpawo,
ikuti na Leza ula cita ceeco, Nda mwaambilide Bwini bwa
Makanimabotu, mpawo.

202 Lino, ino inga Wa citanzi ikuti na Wa libonya awa cifumo
cino? Sa inga Wa amba. . .Sa inga waboola, koti, “Sa inga Wa
ndifutula, Mwami?”

203 Tno inga Wa amba nzi? “Nda kacicita eco cindi ni Nda
kakufwida aa Kalivari.” Nkaambo, ayo nge Makani Aakwe
mabotu.

Kwaamba, “Sa ula ndiponya, Mwami?”

Inga wati, “Nda kacicita eco cindi Ne kakufwida aa
Kalivari.”

20¢ Lino, cintu biyo Ncanga wacita, nku tondezya zitondezyo
a zigambyo akati kanu, zinga zyamubamba kusyoma aku
cizumina. Sa mbo mbubo?

205 Lino, Ndi yeeya kuti balombe baavozya makkaadi aa mipailo
cifumo cino. Billy wandaambila, maminiti masyoonto ainda,
wati, “Alo amana, kuli mace buyo.” Pele teeba jisi manji akupa
koonse. Wa kasika kumane ambi, aku sweekelwa ciindi cakwe
cakusika. Cindi na katalika kuzwa, kuyoopa makkaadi, mpawo
Mukwesu Neville wakatalikide kwiimba lwakuti Syoma Buyo.

206 Elyo mpaawa baboola, kazuza kutala kuya. Lino Mukwesu
Wood a mbabo ba kacaamba akuti, “Baa, inyimbo zyakaimbwa
kale, azimwi zimbi,” aboobo Nda kacita kubinda buya. Alimwi
nse bweza makkadi manji, ndiza ali fifite na mwaanda,
cintucimwi mbuli ceeco, kubusena, antela. Inga twa konzya
kubweza banji mbuli mbo tukonzya kucita.

207 Lino Ndi yanda kuti mugwisye makkaadi anu maniini aa
mipailo. Ndi kkadi liniini lya sikkweya. Li jisi cifoto ali ndilyo,
akusule lyalyo kuli namba. Lino tu yanda kundandamika bantu,
awa, a kuba kombela, mu nkamu buyo mbuli mbo baboola
antoomwe. Aku bakombele mbuli mbo tukonzya.

208 Lino, kuciindi nomugusya makkaadi anu, a kulibambila,
lino Ndi yanda kuti mubonesye. Kuli banji omuno bata jisi
makkaadi aa mipailo. Ndiza kuli bantu bali mwaanda muno abo
bata jisi makkaadi aa mipailo. I kkadi lya mupailo ta lyaambi
cintu, taakwe cintu. I cintu biyo nco lyaamba kuli ndinywe
nkuba a lusyomo muli Leza.

209 Jesu waka kombela bantu, mbo mbubo, alimwi ziindi zinji
Wa kali kubaambila eco cakalubide. Pele Wa kati. . .ta kaamba
kuti, “Nda kuponya.” Wa kati, “Lusyomo lwako lwa kuvuna.”
Bantu abo baboola kwiinda. . .

210 Kwakali oyo Batimeyu moofu, mu mugwagwa, kakkede awo,
kalombelela. Jesu keenda, ndiza ku mulyango oyo, mugwagwa
oyo kuzwa—kuzwa oko Bartimeyu nkwa kakkede, wakali awa
kutandila kkona litobela. Mpawo ngooyu Jesu wakaselemuka.
Alimwi ngooyo mukumbizi kakkede kayeeme bulambo obo,
kaompolola.

211 Bantu kabaongolola kuti, “Atandwe oyo sikwiindilizya!
Ko boola, sikubwa, nkaambonzi tociti maleele amwi aku
tutondezya!”

212 Bamwi kabati, “Hosana! Hosana! Walo Mwaami, wa—wa
Davida, Mwana wa Davida.”

A boonse babo, baindene, basangene.

213 Mpawo Jesu, kaunka ku Kalivari, a busyu Bwakwe. ..
Uli mukweenda kuya kuli ceeco. Nda Mu bona keenda. Lino
buumi Bwakwe bwa bukubusyi, myaka biyo ili makumi otatwe
yakukomena, Wa kali kuboneka kucembaala. Ba kati Wa kali
kutandila kuba “makumi osanwe,” pele Wa kali biyo makumi
otatwe aitatu. Mpaawo Wa kabikkide busyu Bwakwe, Ka
yumwide zibi zya inyika, a kuciswa konse kwaksola kuba,

kakulengelela kuli Nguwe. Lino Wa kali kuunka ku Kalivari,
kuyo bambulwa.

214 Lino oyo mukumbizi mudaala moofu okuya, maboko ashaati
aka galankene a zintuzyonse, kati, “Yebo Mwana wa Davida,
kondi fwida luse! Kondi fwida luse!”

I bantu bakati, “Kokkala aansi!”

215 Pele Jesu wakaima; kacebuka, kalanga kulaale okuya, a kuti,
“Lusyomo lwako lwa kuponya.” “Lusyomo lwako!”

216 Mwanakazi muniini mucete, wataka jisi kweebeka loko kwa
kulanga. Waa kalisyanikizya kwiinda mu bbunga a kunsi lya
maulu abo, a kwiinka okuya kuguma cikobela Cakwe, kuzuza
kujokela omuya mu bbunga abusena bumwi aku kkala.

217 Jesu wakaima, wakati, “Nguni wa Ndi guma?” Wa kalanga
koonse. Wa kati, “Lusyomo lwako lwa kuponya.”

“Nkaambonzi nco libuzya mu moyo wako?” Kati. . .
I mwanakazi ku mukalo.

Wa kayeeya kuti cakali mbuli ndime-...ba kaamba
mpawo. . .

218 Cindi Filipo nakasika kuli Nguwe, cindi Na. ..matalikila
aamulimo Wakwe. Jesu wakaliimvwi mu mundando wa mipailo,
kakombela baciswa.

219 Ngooyu Jesu, ijilo. Oyu ulaba Jesu, sunu, nkambo Ngu
mbobuca. Cindi oyo Mumuni niwakaliko kuseeni, Uli waano
ku mangolezya, nguwenya Jesu; mbobuca a sunu, mwabona,
mbubonya buyo.

220 Lino cindi Jesu nakaimvwi alya, kwakali muntu waka
futulwa. Wa kazuza kuzwa kuya kubweza mweenzinyina,
uutegwa Nataniyeli. Elyo aboobo wa kaunka kuya kubweza
Nataniyeli. Mpawo Filipo wakaunka kuyo leta Nataniyeli.
Kumane wa kamujana Nataniyeli kunsi lya cisamu, kapaila.

221 Lino cindi na kamujosya...Jesu wakali boolede.
Wakaimikila mu bbunga, kufumbwa mpa kabede. Jesu wakaliko,
kapailila bantu.

222 Wa kasondela, kati, “Amubone mu Israyeli muli nguwe
mutakwe luuni.”

223 “Baa,” wa kati, “mbobuti Mbo kandiziba, Rabi?” Na,
“mwiiyi, mufundisi,” ii bubande.

22¢ Wa kati, “Baa, Filipo katana kwiita, Nda bona kunsi lya
cisamu.”

225 “Baa,” ba Farisi bakati, “yebo wabona, Walo musondi. Ngu
dyabulosi. Ngu Bezebule.”

226 Pele ino Filipo wakaamba nzi? Ino Nataniyeli wa kaamba
nzi? Wa kazuzila kumbele a kuwida ansi, a kuti, “Uli Mwana wa
Leza. Uli Mwaami wa Israyeli.”

227 Wa kati, “Nkaambo Nda kwaambila eci, ula syoma na? Ula
bona cipati kwiinda ceeci, nkaambo uli musyomi. Wabona? Ula
bona cipati kwiinda ceeci.” Wabona?

228 Lino, oyo ngu Jesu nguwenya asunu. Lino atu ndandame
bantu baciswa, a kutalika kuba kombela.

229 Lino nywebo oko mu bbunga, nomuta jisi makkaadi aa
mipailo, Ndi yanda kuti musyome buyo a myoyo yanu yoonse.
Leza ula mubamba kuba kabotu, kamukkede moonya mu zyuuno
zyanu. Ula konzya kuvuulusya balanda Bakwe a kwaamba cintu
nciconya eco Nca kaambide kaindi. Sena mula syoma obo?
Ncibotu.

230 Lino Ndila mwaambila Nce yanda kuti mucite. Nguni ujisi
kkaadi lya mipailo namba wani? Atu bone. Tambika janza lyako.
Kkaadi lya mupailo namba wani, namba wani. Namba tuu. . .

231 Amundandame atala awa. Lino, Nde elede kuba bweza
omwe a ciindi comwe, nkaambo ta tu. . .ta—ta tujisi busena buli
bonse bwa kwiimina.

232 Namba tuu, nguni ujisi kkaadi lya mipailo namba tuu,
sa inga watambika buyo janza lyako? Kkaadi lya mupailo. ..
Ngooyu mulindu awa. Namba thrii. . .Boola okuno, ku lubazu
olu, omulindu. Namba foo, nguni ujisi kkaadi lya mupailo. . .

233 Nguni kkaadi lya mipailo namba thrii? Nse syomi kuti Ndili
cita elyo lyomwe. Kkaadi lya mupailo lyatatu.

Kkaadi lya mupailo lyane.

23¢ Kkaadi lya mupailo lyasanu. Nguni ujisi kkaadi lya mipailo
lyasanu? I mulindu kusule okuya. Yaa.

Kkaadi lya mupailo namba sikisi.
Namba seveni.

235 Sa inga waboola ku lubazu olu, mpoonya awa. Lino
amulekele, lya foo, faivi, sikisi, seveni. Ta ndizi nzila...Amu
balete ku nzila eyi, kuzungulukai. . .atala lya cibumbili, antela,
ndiza. Ncibotu. Cakufwambaana buyo mbuli mbo konzya. I
sikulizya piyaano ulalizya yakuti Syoma Buyo, walombwa
kucita.

Nse jisi nzila ya kuziba kuti nguni, kubusena, nzila, cindi, na
nguni.

236 Lino atu bone na mbangaye mbo tukonzya kwiimikizya. Sa
inga waboola ambali lino? Eelyo ndi kkaadi lya mupailo namba
wani, tuu, thrii, foo, faivi, sikisi, seveni.

Nguni ujisi eiti, kkaadi lya mupailo lya eiti? Mpoonya awo,
omulombe.

237 Kkaadi lya mupailo lya fuka. Tambika janza lyako,
kufumbwa oyo ujisi kkaadi lya mipailo lya fuka.

238 Ndiza muntuumwi musinkematwi, nkabela takonzyi
kumvwa. Langa kkaadi lya muntuumwi ukkede munsi lyako.

Kkaadilya mupailo lya fuka, sa inga watambika janza lyako,
fuka?

239 Sa kuli muntuumwi uta konzyi kwiimikila? Ikuti na uli
mulema, konzyi kwiimikila, bala kunyamuna.

Kkaadi lya mupailo lya fuka, ndiza bayutuka.
Kkaadi lya mupailo lya teeni. Yaa, omulindu, abusena awa.

Kkaadi lya mupailo lya ileveni. Okuya ku lubazu olo,
omunene.

Kkaadi lya mupailo lya twelufu. abusena awa, omunene.

Kkaadi lya mupailo lya theetiini. Yaa, mulindu, abusena
awa.

Kkaadi lya mupailo lya footini. Mpaawo, uli jisi lya footini?
Fifitiini. Abusena awa, omulindu, ikuti na ula konzya.

240 Eco cili kabotu, koboola buyo. Ndi yeeyela kuti inga
waunka, ndiza kozunguluka ncobeni, ikuti na ula konzya,
kunselelo okuya, kazila ako, yebo, ikuti na ula konzya. Konjila
moonya omuya, Bill. Nokuceya, koimikila mpoonya awa akati
ka kazila ako. Mbo mbubo. Mbo mbubo. Amu bandandamike
awo. Mpoonya ansi awa, omulindu. Mulindu, nkoonya kunselelo
okuya, omucizi oyandwa. Elyo koya moonya mu mundando.

241 Atu bone na mbangaye mbo tuli mu kundandamika. Atu
llindile aniini, ali baaba eno, kwakaindi kaniini.

242 Lino amubatame buyo maningi. Kamu cikkede, kamu
cikkede zii, cabutontozi. Lino, eyi ni ng’anda ya Leza. Yaa.
Bweza mupailo oyo. . .

243 [Ii mukwesu ukanana ku Mukwesu Branham—Mul.] Waamba
nzi? Waamba nzi? Yaa, sa inga twa bikka bamwi basyoonto
bambi? Yaa. Kkaadi lya mupailo. . .

244 Mpaali Mpe kwida? Iliyi. Ino ndi kkaadi nzi lyako lya
mupailo, omunene? [ mukwesu waamba, “Footini.”—Mul.]
Footini. Yaa.

245 Kkaadi lya mupailo lya fifitiini, sikisitiini, seveintiini,
eitiini, naintiini, twenti.

246 Munzila eyi, omulindu. Atala munzila eyo, munzila eyo,
koya munzila eyo. Ncibotu. Oko kula bamba buyo boonse
mbo tukonzya kwiimikizya. Koya munzila eyo, omulindu. Bala
kumamela, na ula konzya. Yaa.

247 [Ii mukwesu ukanana ku Mukwesu Branham—Mul.] Waamba
nzi? Ee, oko kuli kabotu. Oko kulaba kunji mbuli mbo tukonzya
kwiimikizya ndyoonya lino, mbuli buyo boobo.

248 Inzi? Sa mpemo ya musimbi muniini ili mukuzwa bulowa,
omucizi? Atwiime buyo, maminiti masyoonto. Mwalombwa
kukotamika mitwe yanu kwa kaindi kaniini.

249 Taata, mu Zina lya Mwana Wako uuyandwa, Mwami Jesu,
twa komba kuti Ugume mwana oyu, Leza. Lesya bulowa. Akube
kuti buleke eno. Akube kuti Zina Lyako lilemekwe. Nkambo, twa
tapatila bulowa oku bukunka, mu Zina lya Jesu Kristo, Mwana
wa Leza.

250 . ?...Ncibotu, atu cikotamikide mitwe yesu lino, aniini.

251 Mwami Jesu, baimvwi mu bbunga, sunu, mbanji abo
balindila. Twa Ku lumba ku nguzu Zyako zyakuponya. Lino
twa lomba, a moyo wesu oonse, Mwami, kuti Upe zintu nzo
twa lomba. Ko cicita nkambo ka bulemu bwa Leza. Twa komba
kwiinda mu Zina lya Jesu. Ameni.

252 Yaa, lino, atu batame buyo mbuli mbo tukonzya. Amuyeeye,
Ta ndizi. Eci coonse cili mu kweendela buyo muli Leza.

253 Lino, kuli—kuli bantu mu mundando wa mipailo abo Mbe
zyi. Mukwesu Wood wiimvwi alya, Ndili muzi. Ndi lizi muntu
wabili, watatu kunze lya oyo umwi. Ndili bazi. Ndili muzi
mulindu oyu ukkede awa, mulindu mutaanzi. Ta ndizi eco
cilubide kuli nguwe, pele Ndi lizi nkwali alya. Ndi yeeyela
kuti oko kutandila kugola mamanino kuli baabo Mbe zyi mu
mundando wa mipailo.

25¢ Kuli banji awa abo—abo Mbe tazi. Alimwi nywebo lwanu
muli bakamboni ba zintu ezi, kuti Nse muzi. Pele Jesu Kristo
uli muzyi, sa Ta zyi?

25 Lino mbangaye kumasena okuya bata jisi makkaadi aa
mipailo, elyo muyanda kuponesegwa, nekuba? Amunyamune
maanza anu, mujulu loko, mujulu loko. Kuli kabotu. Leza
amu longezye, ncibotu, batakwe makkadi aa mipailo. Lino Nda
mulomba kucita ceeci: Ikuti na Muuya Uusalala waboola a
kunanika, langa munzila eyi a kusyoma a moyo wako oonse.
Yebo langa buyo, a kwaamba, “Mwami, Nda syoma ncobeni
a moyo wangu oonse.” Ikuti na ula cicita eco, Leza ula kupa
kuponesegwa kwako. “Nda kusyoma a moyo wangu oonse.”
Lino, muta endeendi konse. Amubatame ncobeni. Amubatame
buyo mbuli mbo mukonzya kuba.

Lino atu kombe alubo.

256 Lino Ndi yanda ku mubuzya, a mitwe yanu kiikoteme. Ikuti
na Jesu wakabuka kuzwa ku bafu...Lino, eci ta ceelede ku
muponya. Oku nkusimpikizigwa biyo kuti Wa kabuka kuzwa
ku bafu. Ikuti na Jesu Kristo wakabuka kuzwa ku bafu,
kuciimo mbuli lufutuko a kuponya, Wa kakuula kale oko
aa Kalivari. Sa mbo mbubo? Amwaambe, “Ameni.” [Mbunga
yaamba, “Ameni.”—Mul.] Taakwe cintu Nca konzya kucita; biyo,
kucita cintucimwi, nzila ya citondezyo na cigambyo, eco cinga

camubamba kuziba kuti Wa kabuka kuzwa ku bafu. Ikuti na Wa
cita ceeco ciindi cimwi, zintu nzyoonya Nzya kacita cindi Na kali
ano aa nyika, weelede ku Mu zumina. Sa mbo mbubo? Sa mula
cicita? Ikuti na mula cita, amutambike maanza anu. Ikuti na Ula
cita cintu comwe mbuli Nca kacitide cindi Na kali ano aa nyika,
sa mula citambula? Leza amu longezye. Cakumaninina.

257 Lino, Taata, Nda komba kuti Ube siluse. Alimwi lino, ku
bulemu Bwako, Mwami, Nda komba kuti Ucipe mpoonya awa,
sunu, mu cikombelo, ku kucibamba kwalyonse, kuti Wa kabuka
kuzwa ku bafu. Lino, mu Zina lya Jesu Kristo, Nda lomba
cilongezyo eci ku bulemu bwa Leza. Ameni.

258 Lino, ku bulemu bwa Leza, a ku Nguzu zya bubuke Bwakwe,
ku kubaanguzuzyoonse kwa Leza, Nda bweza myuuya yoonse
omuno ku bweendelezi bwangu lino, mu Zina lya Jesu Kristo.
Aboobo, mucite mbuli mbo mwaambilwa.

259 Alimwi lino Ndi yanda mulindu oyo, awa, kwiimikila buyo
mpoonya awa munsi lya maikrofooni. Ndili muzi mulindu. Ndi—
Ndi yeeya kuti zina lyakwe ngu Sutton, Nse lubizya-. . . [I mucizi
waamba, “Peepe. Cobb, lino.”—Mul.] Oh, Cobb, Nda usa. Lino
Nda kamubona kale mwanakazi, masimpe ula boola okuno ku
cikombelo mu ziindi zisyoonto. Alimwi lino, pele, Nse zyi cintu
cilubide kuli nguwe. Pele lino nzila biyo Nje konzya kuziba
ceeco, inga yaba nzila imwi eyo Leza nja ndaambila. Sa mbo
mbubo, Muka. . .[“Iiyi, mbo cibede.”] Cobb? [“Mbo mbubo.”]
Cobb? Yaa. Cobb, inga lyaba, sa ndi zina lyako lino? [“Iiyi.”]
Ncibotu.

260 Yaa, Muka. Cobb, nzila ilikke Nje konzya kuziba cakalubide
kuli nduwe, inga yaba iya Leza ku ciyubunwida ndime. Elyo,
mpawo, ikuti na Wa cita ceeco, eco inga ceelela kuboola kwiinda
mu Nguzu zigambyakwiinda ezyo zitazulilwi ku muntunsi. Inga
zyeelela kuzwa ku Nguzu zya Buleza. Sa mbo mbubo? [I mucizi
waamba, “Mbo mbubo.”—Mul.] Alimwi mpawo, mu kucita
boobo, sa eco inga camubamba kusyoma kuti Nda kwaambila
Bwini kujatikizya bubuke Bwakwe? [“Iiyi.”] Mwabona?

261 Sa cila kucitya ku cisyoma, omweenzuma?

262 Lino, ino—ino kuti Jesu naliimvwi awa kasamide nsuuti eyi
Nja kandipa? Mwabona? Elyo Na—elyo Na liimvwi awa, ikuti na
cili. ..

263 Lino, mwanakazi inga kano jisi penzi lyamali, inga kano
jisi penzi lya kung’anda, kwayanda ujisi mapenzi akuciswa;
Ta ndizi, Leza ulizi obo, Ta ndizi, Nse konzyi ku mwaambila.
Kwayanda ujisi cintucimwi mu buumi bwakwe, eco cakasola
kucitya penzi lyakwe kumu boolela. Ta ndizi, Leza ulacita, Ta
ndizi.

264 Pele, Ula konzya kundaambila. Ee, obo mbo cibede. Jesu
wakati, “Nse citi cintu citakuti Taata wa Ndi tondezya.” Ceelede
kuboola kwiinda muli ceeco.



34 IJWI LYA KAAMBWA

265 1.ino, eco Nce cita ku mwanakazi oyu awa, taku nooli kubala
mizeezo yakwe. Peepe, munene. Leza wakasya. Leza ulizi kuti
eco cili lubide. Ta cikooba. Leza ku Julu, mbuli mubetesi wangu,
ulizi kuti eco tacili ncico. Eco cili lubide, mwabona. Takuli
kubala mizeezo yakwe.

266 Pele, cilaba kwiinda mu Nguzu zya bubuke, Jesu Kristo
mu Mbungano Yakwe. Amulange Petro a bamwi, cindi niba
kaimikila okuya kulanga bantu. Obo Paulo a bamwi bandeene
mbo bakalanga ku bantu, nkabela bakaziba kuti kwakali zintu
zimwi zya kalubide.

267 Jesu, kaambaula ku mwanakazi ku mukalo, Wa katola
mubandi a nguwe. Lino, toonse tu lizi obo, Musalali Johane i—
i cipati 4. Wa kaambaula ku mwanakazi ku mukalo. Alimwi
kuciindi kaambaula ku mwanakazi ku mukalo, Wa kali kujata
muuya wakwe.

268 T Taata wakali Mwa ambilide kuunka kutala kwiinda
kunzila ya Samariya. Jeriko nko nkuko Nkwa kali kuunka.
Yakali cigama nkoonya kunselelo mbuli boobu, kuzwa ku
Jerusalema. Pele Wa kaunka munzila izyunguluka, ku Samariya,
nkaambo Mwami waka Mwa ambilide kuunka kutala okuya.

269 Nkabela Wa kakkala awo kumbali lya mukalo; wakatuma
basikwiiya Bakwe. Wa kalizi kuti mwanakazi wakali kuboola.
Cindi na kaboola anongo yakwe ya maanzi, Wa kati, “Ko Ndi
letela akunywa.”

Waa kati, “Tacili cilengwa kuli Nduwe kundi lomba cili
boobo.”
270 Wa kati, “Pele ikuti nolizi kuti Nguni ngo wambawida, nowa
Ndi lomba aakunywa. Ni ndakupa meenda cakuti kotano siki
okuno kuzoteka.”
271 Sa mbo mbubo? Mpawo, mubandi niwa kamana
kuzumanana kaindi kaniini, Wa kajana eeni awo penzi lyakwe
mpo lyakabede. Kati, “Koya kalete mulumi wako.”

Waa kati, “Nse jisi naba omwe.”

272 Kati, “Mbo mbubo. Mbo mbubo.” Kati, “Uli jisi bosanwe
nkabela oyo ngo jisi lino tali mulumi wako.”

213 'Waa kati, “Nda kuziba kuti Uli musinsimi. Ndi lizi cindi
Mesiya akuboola Uyo cita cili boobu, nkambo Uyo twaambila
zintu, pele ino Nduweni?”

Kati, “Nde Ndime, oyo ukanana kuli nduwe.”
274 Lino, oyo wakali Jesu jilo, oyo ngu Jesu sunu.

27 Lino, kutegwa, kuli nduwe, omulindu, nzila ilikke Nje jisi ya
kuziba, inga kweelede kuba musyobo umwi wa kukwabana akati
ka nduwe a Ndime, a Leza, oko inga kwa cizibya.

276 Sena wakasola kucibona cifoto eco caka kkopwa ca Angelo
wa Mwami kaimvwi munsi lyangu, oyo Mumuni, ulizi na? [I

mucizi waamba, “Iiyi, Nda cita.”—Mul.] Wa—wa cibona cimwi
ca zeezyo? [“Nda kacibona. Nda kacita.”]

277 Sa mbungano yasola...Oh, waka Ci bona, omuno mu
mbungano, mubwini.

278 Lino, Nce ncico Nce sola kukwela munsi lyesu lino. Lino, oyo
Mumuni ngo Musumpululu wa Mulilo nguwenya waka sololela
bana ba Israyeli, oyo wakali Jesu Kristo, mbo mbubo, Angelo wa
Cipangano. Wa kali ciimo cigambyakwiinda kaindi, ca Mumuni.

279 Wa kaseluka, wakaba mu mubili wabuntu. Wa kati, “Nda
kazwa kwa Leza, alimwi Ndi pilukila kuli Leza.”

280 “Ti kaindi kaniini nkabela inyika taika Ndi boni limbi,
nekubaboobo muyo Ndi bona.” I inyika ngu “sikutasyoma.”
“Muyo Ndi bona, nkambo Njo oba andinywe, kusika
kumamanino aa inyika.”

281 Lino, Mwami alongezegwe! Elyo mulizi kuti Ndili. . .Ndi. ..
cintucimwi cili mukucitika.

282 Lino, ku bbunga, Ndi yanda kuti mubatama. Pele, lino,
oyo Mumuni nguonya, kulumbwe kuli Leza, uli kuboola omuno
ku lubazu lwangu lwa kululyo. Uleenda akati ka ndime a
mwanakazi. Lino buumi bwakwe tabu konzyi kusiswa.

283 Lino, omucizi wangu, Eco cili aali nduwe lino tacili cintu
caku kucisa. Ncaku kugwasya. Ni nzila ilikke ya lufutuko. Uli,
uli waano. ..

28¢ Peepe, to kkali kokuno mu dolopo. Ukkala mu New Albany.
Yebo ukkala mu New Albany. Alimwi uli kunsi—uli kunsi
lya kumamela kwa dokotela. Lino dokotela waka kwaambila
kuti oyo musyobo umwi wa cintu, cintucimwi mu kameneno.
Cimwi. . .Ncilwazi ca bronkia mu kameneno kako. Alimwi wa
kamwaambila, a kukulwaizya, kuzwa mu cisi eci, kuzwa awa,
kuti eyo nje nzila ilikke njo konzya kuba kabotu. Sena ula syoma
kuti Mwami Jesu inga waciponya eci? [I mucizi waamba, “Iiyi.
Bulemu kuli Leza.”—Mul.]

Atu kotamike mitwe yesu.

285 Taata wesu Wakujulu, kubikka maanza aa mwanakazi,
kuciindi cakuba mu bunanike bwa Muuya Uusalala, Nda
talipatila penzi eli, kuti Wa kamuponya aa Kalivari, a kulomba
kuti aunke kaangulukide. Mu Zina lya Jesu Kristo Nda paila.
Ameni.

286 Koya mu luumuno, omucizi wangu, nkabela Leza aku
longezye akuba a nduwe, ngo mupailo wangu.

287 Lino, akube kuti Mwami alongezegwe! Amubatame lino.
Amulangilile. Amube a lusyomo muli Leza. Muta zumbauzyi.

288 Ndi yanda kuti ulange munzila eyi, omulindu. Lino, Umwi
Oyo uuli. . .tuli mu Busyu Bwakwe, ulizi zintu zyoonse, alimwi
uli kuzi kuzwa nkoonya ku matalikilo. Wa ka kusanina kabeela

koonse ka cakulya nco kasola kulya. Uli zyi koonse kujatikizya
nduwe. Inga nse kuziba, pele Leza uli kuzi. Uli zyi kuti nduweni,
oko nkozwa, koonse kujatikizya nduwe, eco nco kacita mu buumi
bwako. Alimwi Ngo Nguwe alikke ukonzya ku kuponya, na ku
kucitila eco nco yanda kucitwa. Yebo ulizi kuti Nse cizyi. Leza
alikke ngu weelede ku ciyubununa kuli ndime. Sa obo mbwini?
Tambika janza lyako ikuti na obo mbwini. [I mucizi waamba,
“Bwalo mbwini.”—Mul.] Yaa, langa munzila eyi aniini buyo.

289 Asyoonto buyo. Lino, nyoonse amubatame.

290 Ngooyu Angelo wa Mwami uliimvwi mpoonya awa, buyo. . .
Uli atala aniini...Uli atala lya musimbi oyu muniini ukkede
mpoonya awa. I musimbi muniini uli waalya antoomwe
abayandwa bakwe. I mwana uciswa musyobo umwi wa bulwazi
mu kameneno kakwe. Ncilwazi ca kameneno, cilwazi ca
mambolomu. Mbo mbubo, embo na, munene? Bikka janza lyako
aali nguwe.

291 Mwami Leza, mu Zina lya Jesu Kristo, Saatani wayutululwa,
nkabela Ndali tapatila daimona eelyo lijisi musimbi.

Kozwa muli nguwe, mu Zina lya Jesu Kristo. Ameni.

292 Mukwesu, wa boola lweendo lulamfu, lwa kuleta mwana,
pele uta pengi, umutola ku muunzi wakwe lino kuti akabe
kabotu, lusyomo lwako lwa kuvuna.

Koba a lusyomo muli Leza.

293 To zwi mu Jeffersonville, akwalo. Yebo uzwa kulaale kuzwa
mu Jeffersonville. Yebo uzwa kujwe, kuboola kumbo, cindi
noboola kuno. Alimwi uzwa ku. ..kumusanza lya mugwagwa,
ii—ii mugwagwa wasamende. Alimwi uzwa ku tauni ikkede
mbuli kuti nkululyo lwa mugwagwa. Alo abaanga makani
aamfulumende kubusena okuno. Ngu Edinburgh, Indiana. Uzwa
ku Edinburgh, Indiana. A zina lyako, Nda libona ali ceeco, ngu
Denton. A zina lyako, ngu Denton. Kwalo uciswa penzi lya moyo.
Kojoka ku muunzi koli kabotu. Lusyomo lwako lula kuponya
aku kubamba kuba kabotu, mu Zina lya Mwami Jesu Kristo.
Akube kuti uunke akuba kabotu. Ameni. Leza aku longezye.

294 Amube a lusyomo muli Leza. Musyome a moyo wanu oonse.
Lino, ku bantu, amube a lusyomo! Muta zumbauzyi. Musyome
buyo lino. Mula Mu syoma? Oh, ma! Oyu, tali ndime; Walo, Ngu
Jesu wakabuka. Ngo Nguwe uli waano, uli mukucita. Ezi nzintu
nzyoonya Nzya kacita, mbo mbubo, zintu nzyoonya Nzya kacita.

295 Lino, omulindu, yebo a Ndime twa swaangana okuno cifumo
cino. Leza uli tuzi tobile. Taakwe ncezi kujatikizya nduwe. Uli
zyi obo. Pele Leza uli kuzi. Uli ndizi. Alimwi Muuya Wakwe uli
waano akati kesu.

296 Ndi yanda ku kubuzya cintucimwi kutegwa cikombelo eci
cizibe. Buumi bwako boonse, tona limvwa mbuli mbo limvwa
calino pe, mbo mbubo, nkaambo uli mu Busyu bwa Buntu

Bwakwe bujisinguzuzyonse. Sena mwakasola kucibona cifoto
eco ca Mumuni? Nce ncico cikubamba kulimvwa boobo.

297 Ndi pona mu inyika imbi ku ciindi. Nda konzya ku kubona,
kuziba nconzyo kuti kuli umwi wiimvwi kumbele lyangu.
Alimwi ulizi nkulimvwa, kubotu kwaluyando, kubombede. Oyo
ngu Mwami Jesu wakabuka kuzwa ku bafu. Wa kabweeda ku
Buumi bwa Muuya, Leza. Mpawo lino Uli waano andiswe.
Kusika ku mamanino aa inyika, Uyo oba a ndiswe.

298 Uli Munakristo. Uli musyomi. Lino toimvwi awa ku kaambo
kako. Uli imvwi awa nkambo ka mwaalumi, alimwi oyo
mwaalumi mulumi wako. Oyo mwaalimi ujisi kupasukilwa
kwamukati. A cintu cimbi, Nda mubona, ulli mukunywa ku
bbiyaholo, ngu cakolwa, ula—ula nywa. Waa boolela kuvunwa
kuzwa ku mwaalumi. Sa mbo mbubo? Lino yebo ulizi,
omulindu, zyalo zintu zila indilila ku mizeezo yabuntu. Sa mbo
mbubo? [I mucizi waamba, “Mbo mbubo.”—Mul.] Eco ceelede
kuyubununwa kuli Leza. Ula cisyoma lino? [“Nda cita.”]

299 Leza Singuzuzyonse, Oyo wakabusya Jesu kuzwa ku bafu,
lino tuli waano sunu katubotelwa cilongezyo ca bubuke. Nda
mulongezya oyu, mubelesi musimbi Wako, alimwi akube kuti
atambule eco nca lomba. Nda paila mu Zina lya Jesu. Ameni.

300 T.eza aku longezye, omucizi wangu. Koya, tambula
kufumbwa nco lomba. Leza kocipa.

Ula syoma?

301 Necibotu, omunene, kondi langa. Nda amba, kutali
kulanga...Nda amba, mbuli Petro a Johane kabainda ku
mulyango uutegwa Mubotu, ba kati, “Ko tulanga.” Ndi yeeyela
kuti tuli beenzu kuli umwi aumwi. Ta tuzibene umwi aumwi;
antela nciindi cesu citaanzi cakusola kubona umwi aumwi.
Sa oku nkuswaya kwesu kutaanzi, kusola, ciindi cakubona
umwi aumwi? [[ mukwesu waamba, “Iiyi.”—Mul.] Ncibotu.
Mpawo, tuli beenzu, ncobeni cakumaninina. Nsena kubwene,
alimwi tona ndibona. Elyo mpaawa mpo tubede, baalumi bobilo
baswaangana ano mu buumi. Leza uli tuzi tobile, Ta citi na,
omunene? [“Ula cita.”] Ula cita ncobeni. Alimwi lino ikuti na
kuli cintu cili coonse cijatikizya nduwe. . .

302 Kuli cintucimwi cacitika. Lino amubatame, nyoonse.

303 Walo mulindu kukkede awa, kapaila, nkoonya kuno. Walo
upenzegwa kufutilwa mwida. Koimikila, aniini buyo, omulindu.
Obo mbwini, embo na? [I mucizi waamba, “Iiyi.”—Mul.] Alimwi
ujisi kupapalika ku moyo wako. Taakwe cimbi cita kufutilwa
mwida, nkaambo ula libilika akunyongana. Pele uya ku muunzi
kukuba kabotu. Nda ubona kauyasya mumuni kuzunguluka
nduwe, awo mpo wakali kusiya. Uta yoowi. Buyo. . .

304 Mwabona, to yandikani kkaadi lya mipailo. I cintu biyo nco
yandikana ndusyomo. Koba buyo a lusyomo muli Leza.

305 Leza aku longezye, omulindu. Kosyoma a moyo wako oonse.

306 TLino, mbuli muuya mubi mbo watalika kweenda koonse ku
cibeela eci awa. Kuli umwi wiita. Mupailo uli mukupangwa.
Nda bona kalembo kasiya ka keenda kuzwa ku mwanakazi
kuya ku mwaalumi. Neintu cibyaabi, alimwi cili nkoonya kunsi
lya kabambo. Nda bona kulangwalangwa. Oh, walo mwaalumi
muniini uukkede awa, kapaila, kapukuta meso akwe. Leza
aku longezye, omukwesu. Koba a lusyomo! Ula ndisyoma kuba
musinsimi wa Leza? Ulandi zumina munzila njionya? Lino, cintu
nciconya cili lubide kuli ndinywe nce cili lubide ku mwanakazi
oyo uukkede kutala kuya undi langide nkoonya ku mamanino
aa muncali, nkoonya kubusena kuya usamide ngowani niini
yamubalo. Kuli kabalo kasiya. I mulindu ulangide ku mutwe wa
mulindu oyu, undi langide mpoonya awa, a janza lyakwe mujulu.
Nce ncico, omulindu. Mbo mbubo. Nceeci we, kuzwa kuli umwi
kuya kuli umbi. Ni inguzu zibi, zikwela; mweengo usiya. Ujisi
penzi, lili nkoonya kunsi lya lubazu lwako awa. Ncilwazi ca
mululwe. Oyo mulindu okuya uli cijisi. Mwa ponesegwa nyoonse.
Jesu Kristo wamubamba kuba kabotu. Ezyo inguzu zibi zila
mwaika, alimwi muyo angululwa. Ameni.

307 Amube a lusyomo! Lino, asyoonto buyo. I Muuya Uusalala
uli mu bbunga, kabeleka ku bantu okuya.

308 Oyo mulindu a maanza akwe mujulu, ngooyo mulindu
ukkede moonya munsi lyakwe, oyo Ngwe bonena
kulangwalangwa kwakwe. Ujisi cintucimwi cilubide mu
mala. Mbo mbubo, omulindu. Sena ula syoma kuti Leza uyo
kubamba kuba kabotu? Yebo ujisi penzi lya mala. Mbo mbubo.
Wa tambika janza lyako. Sena ulamu tambula Jesu eno mbuli
musilisi wako? Mu Zina lya Jesu Kristo Mwana wa Leza, Oyo
uli waano ku kulizibya, tambula kuponesegwa kwako mu Zina
lya Jesu Kristo.

309 Nda bona mulindu ujisi cintucimwi ku mutwe wakwe. Ci
boneka. ..Oh, walo mulindu ukkede nkoonya kusule lyakwe,
mulindu wabili ukkede omuya. Walo ujisi musyobo umwi wa
kuciswa mitwe. Cakuzumanana, kuciswa mitwe. Ulangide kuli
ndime. Sena ula syoma, omulindu, uukkede awo, mwanakazi,
muniini ujisi imvwi ku mutwe, kuti Leza ula kuponya? Sena
ula syoma a moyo wako oonse? [I mucizi waamba, “Iiyi.”—Mul.]
Mbo mbubo. Leza aku longezye. Kwa mana. Inga waunka ku
muunzi lino. Ca kuleka, mpoonya awo. Ikuti na mbo mbubo,
tambika janza lyako. Kovukauzya janza lyako mujulu, ikuti na
mbo mbubo. Ca zwa kuli nduwe. Wa ponesegwa.

310 Oh, lilelekwe Zina lya Mwami Jesu! Boola, kosyoma. I Muuya
Uusalala uleenda mu mundando. Oh, obo mbocili cibotu! Sena
mula Mu syoma? Amulange eco Ncali mukucita! Nda lombozya
ni Nda konzya kupandulula ku mbungano yangu oko kulimvwa

oku mbo kubede, obo kuti, mu inyika imbi, we elede kulibuzya
naa uli ku cikombelo ncobeni, na pe. Amubatame. Amubatame.

311 Nda bona umwi uuzwa kulaale, kulaale. Ci boola mu ii—
mu busena. Walo muntu. Walo uzwa ku cisi oko kuli masamu
manji. Ngu Virginia. Uciswa coondamazwi. Ula syoma na kuti
Leza ula kuponya aku kubamba kuba kabotu? Ula kutambula
na? Ula cita na? Yebo uzwa ku Virginia, okuno, kuzo ponesegwa
ku coondamazwi. Sa mbo mbubo? Nzila yoonse. . .Iiyi, omunene.
Wa ponesegwa lino. Ula konzya kujoka. A penzi lyako lya moyo
lya kusiya. Ko zwa mu mundando a kujoka, uli kabotu. Leza
akubambe kuba kabotu. Lusyomo lwako lwa kuvuna.

312 Kosyoma aa Mwami Jesu Kristo! Ula syoma na kuti Wa
kabuka kuzwa ku bafu? I zitondezyo zitakakilwi zya bubuke
Bwakwe! Koba a lusyomo!

313 Lino, ndijatile, omunene. Nda usa ku kumusya. Nse—Nse jisi
bweendelezi bwa ceeci. Cila ndeendelezya; kutali ndime Calo.
Cila ndeendelezya. Nda konzya kuziba kuti Ndiya bukompama
loko. Pele Ndi lizi kuti Ndili munsi lya muntuumwi, mwaalumi
ujisi imvwi ku mutwe. Tuli. . .Ndi lizi kuti usamide magilazi.
Kwalo, eco inga caba cintucimwi cilubide kuli nduwe, inga
kaali meso ako. Pele Leza ulizi koonse kujatikizya nduwe,
omunene. Mbo mbubo. Uli waano ku kuponesegwa kwa ii—
ii...Ula libilika, kunyongana loko. Ca kaletwa a—a penzi lya
prositeti. Ujisi penzi lya prositeti. Ikuti na mbo mbubo, tambika
janza lyako. Alimwi akwalo ujisi penzi lya moyo. Mbo mbubo.
Uli jisi. Lino, langa, Nda bona lyako...Nsena kubwene mu
buumi bwangu. Pele bufwaafwi bwa mazina ako ngu A. A.
Miller. Yaa, uli ku Mount Valley. Uli mu lweendo lwako kuya ku
muunzi, kuya kuba kabotu. Leza aku longezye. Koya, kosekelela,
a kusyoma.

314 Ba. Mills, ncitete kuli ndinywe. Lino mweelede kuunka,
kamu syoma a moyo wanu oonse. Ndili mweenzu kuli nduwe,
nse kuzyi, pele Leza ulacita. Sa mbo mbubo? Uli mvwa kuti
zintuzyonse zyamana, kabotu lino? Leza aku longezye. Koya ku
muunzi ukabe kabotu.

Umwi aumwi wanu!

315 Tno moyo uli mu manzi niinzi, kuli Leza? Ula konzya
kuubamba kuba kabotu kufumbwa ciindi. Ula konzya
kukujosya ku Campbellsburg, kufumbwa awo mpo kubede,
koli mwanakazi uli kabotu. Ula cisyoma na? Nse kuzi. Nsena
kubwene mu buumi bwangu. Ndili mweenzu kuli nduwe. Pele
Uli kuzi, a kuti nduweni, a kooko nkozwa. Sa mbo mbubo? Wa
kaciyubununa kuli nduwe. Sa mbo mbubo? Ee, ula syoma kuti
bunanike obu buli ali ndime lino, abo bakuzi a zintuzyonse
zijatikizya nduwe, (Nsena kubona kale), ikuti na Nda bikka
maanza angu ali nduwe, sa ulaba kabotu? [I mucizi waamba,
“Iiyi.”—Mul.]

316 Mu Zina lya Jesu Kristo, Nda mutapatila dyabulosi. Saatani,
wa yutululwa. Wa kwela bantu aba kwiinda mu tugelo kwa
ciindi cilamfu. Kozwa mu mwanakazi, mu Zina lya Jesu Kristo.
Ameni.

Koya mu lweendo lwako, kokkomene.

317 Ipenzilili ku musana wako, pele Leza inga wakubamba kuba
kabotu. Sa Ta konzyi? Sa inga wakuponya! Ula syoma kuti Wa
cicita? Ikuti na ula cisyoma a moyo wako oonse! Mu Zina lya Jesu
Kristo, Mwana wa Leza, Nda butapatila bulwazi obu. Akube
kuti uunke koli kabotu. Leza aku longezye. Koya, kosyoma a
moyo wako oonse.

318 Boola, ula cita. A moyo wako oonse, lino, sena ula syoma?
[I mucizi waamba, “Iiyi.”—Mul.] Ndili mweenzu kuli nduwe.
Nse kuzi, nsezyi cintu cijatikizya nduwe. Nsena kubwene mu
buumi bwangu, kuciimo Mbwe zyi. Pele Leza Singuzuzyonse uli
kuzi. Sa Ta zyi? Uli zyi koonse kujatikizya nduwe. Uli zyi kuti
nduweni, ulizi zintuzyonse. Tandi citi, tandi jisi nzila ya kuziba,
pele Walo nguucita. Pele sena ula syoma kuti uliimvwi mu
Busyu, kutali bwa munyoko, pele bwa Nguwe oyo wakalanga ku
mwanakazi a kumwaambila awo penzi lyakwe mpolya kabede?
[“Iiyi.”] Nda bona, akati ka nduwe a Ndime tusika tafule,
nkabela ulimu kujoka kuzwa kuli ndilyo. Ujisi penzi lya mwida.
Oko kwa kaletwa a zilonda kugaya kwa pepsini mwida. Lino
koya ukalye cisusulo cako. Jesu Kristo wakubamba kuba kabotu.
Koya, kosyoma a moyo wako oonse.

319 Boola, omulombwana mukubusyi. Sena ula ndisyoma kuba
musinsimi Wakwe? [I mukwesu waamba, “Nda cita.”—Mul.]
A buntu bwako boonse, wa citambula? Ndili mweenzu kuli
nduwe, pele Leza uli kuzi. Sa mbo mbubo? [“Iiyi. Mbo mbubo.”]
Uyanda kuzunda penzi lya moyo a kuba kabotu? [“Nda cita.”]
Ncibotu, koya mu lweendo lwako, kosekelela. Lusyomo lwako
Iwakuponya, ku kuponya aku kubamba kuba kabotu.

320 Sa inga waboola, omulindu? Wa jisi penzi lya mwida, ayebo.
Lino cindi oyo mulindu naponesegwa maminiti masyoonto
ainda, a penzi lya mwida, kulimvwa kweenzu ncobeni
kwa kuvumpa, embo na? Wa ponesegwa, ciindi nciconya.
Kozumanana mu lweendo lwako, kuya kulya cisusulo cako, a
kuba kabotu.

321 Ndi yanda kwaamba cintucimwi, omukwesu wangu. Leza uli
kuzi. Akati ka nduwe a Ndime kuli cimvule cisiya. Mbulwazi
obo bujaya bantu banji kwiinda cintu cili coonse cimbi. Ndi
penzi lya moyo. Yebo ujisi kusweka mu moyo wako, alimwi
ba kwaambila kuti tokonzyi ku cizunda. Pele Leza ulizi kuti
ulakonzya. Sena ula syoma kuti Leza ula kuponya ndyoonya
lino? [[mukwesu waamba, “Iiyi.”—Mul.] Mu Zina lya Jesu Kristo,
tambula kuponesegwa kwako, a kuzwa aa cibumbili eci koli
mwaalumi uli kabotu. Koya, kolumbaizya a bulemu kuli Leza!

322 T cintu nciconya calilubide kuli nduwe. Cakapa moyo
kulibilika, nekuba, cilwazi cako. Mbo mbubo. Lino sena ula
syoma kuti waponesegwa? Mpawo kobweeda ku muunzi wako,
kosekelela, a kuba kabotu nkambo ka bulemu bwa Leza.

323 Langa awa, omulindu. Sena ula syoma? Aniini buyo. Tuli
beenzu kuli umwi aumwi. Ta tuzibene umwi aumwi.

32¢ Pele kuli kugambwa kuyoosya kuzwa ku cibumbili, na,
buleya, cindi mulindu naenda atala awa. Oh, kuli koonse ku
bbunga.

325 Langa munzila eyi, aniini buyo. Yebo ulizi, omulindu, mebo
nsena ku kubona mu buumi bwangu, Nse zyi cintu cijatikizya
nduwe. Citabiyo Leza alikke ngu kuzi. Pele, Nda kubona,
uli—uli nyongene loko. Kwalo nkulibilika. Ujisi kunyongana
kwakuyeeya, alimwi ula—ula losya zintu ciindi coonse. Nda
kubona kulosya mitiba a zintu. Kwalo wakali kupaila, kotana
kuboola awa, mu cuuno, nokkede munsi lya cibuye. Mpawo wa
lomba Leza, ikuti na wakonzya kusika awa nkabela ni Nda
bikka maanza ali nduwe, kuti ube kabotu. Obo mbwini. Sa mbo
mbubo? Tambika maanza ako. Mbo mbubo.

Walo muuya. Eco cintu cili atala lya bbunga.

326 Oyo mulindu muniini ukkede mpoonya alye, mwiyi wa
Bbaibbele, ukkede alya uciswa cintu nciconya. I dyabulosi ula
kubejela, omulindu. Uli libambilide kuvunwa.

327 Langa okuya, koonse ku buyake, okuno, masena oonse.
Mpaawa kukkede umwi umbi mpoonya awa. Ngooyo umwi
nkoonya kutala. Ngooyu umwi awa. Oh!

328 Umwi aumwi wanu ujisi penzi lya kulibilika, koimikila ku
matende ako aniini buyo. Ikuti na ula konzya, koimikila ku
matende ako.

Lino amu kotamike mitwe yanu, nyoonse.

329 Oh, Saatani, yebo o muuya mubi! Wa yutululwa. Kozwa mu
bantu aba. Nda kutapatila, mu Zina lya Jesu Kristo. Kobasiya
bantu aba. Kozwa.

330 Langa awa lino, omulindu. Aniini buyo. Lino wa anguluka.
Zyoonse zyazwa kuli nduwe. Ndi yanda kubuzya...Umwi
aumwi wanu waponesegwa. I nkamu yanu yoonse ya ponesegwa.
I bubi bwa musiya. Lino mulimvwa buumuzi loko. Muli kabotu
lino. Lino muzumanane mu lweendo lwanu, kamu kkomene,
kamu sekelela, kamu lumba Leza nkambo ka nkuko. Yaa.

331 Boola, omunene. Yebo a Ndime tuli beenzu kuli umwi
aumwi. Ta tuzibene umwi aumwi. Nsena kubwene, mu buumi
bwangu. Leza uli kuzi. Langa awa, omunene. Kondi langa buyo
kwakaindi kaniini.

332 Lino, ku bbunga. Ngooyu mweenzu. Nsena mubwene
mwaalumi. Nse muzi, nsena mubwene. Leza ulizi obo. Kuciimo
Mbwe zyi, Nsena mubwene, mu buumi bwangu.

333 Pele Nda lungulula kuti Jesu wakabuka kuzwa ku bafu,
kuti zintu nzyoonya Jesu nzya kacita cindi Na kali waano mu
ii—mu mubili ngo mukonzya kubona, uli mpoonya awa sunu
kacita cintu nciconya. Wa kabuka kuzwa ku bafu, alimwi muumi
kwalyonse. Alacoolwe meso aanu ayo abona zintu ezi a kusyoma
Mwami Jesu!

33¢ Oyu mwaalumi, mweenzu. Nsena mubwene, alimwi antela
tana ndibwene. Ikuti na Nda kacita...Ikuti na Nda kasola
ku mubona, Leza ulizi kuti Nse ciyeeyi. Wa kaamba kuli wali
mweenzu kuli ndime. Pele Leza uli muzi. Ikuti na Leza uyo
yubununa, ku mwaalumi oyo wiimvwi awo, mweenzu ncobeni
kuli ndime, nciconya buyo eco cilubide kuli nguwe, koonse
kujatikizya ncico, kwaamba makani aacilubide kuli nguwe,
kufumbwa mbo cibede, alimwi ulizi kuti taakwe Nce zyi
kujatikizya ncico, sa mula mutambula Kristo mbuli musilisi
wako, umwi aumwi wanu?

335 1 buyake bwatalika kuyabaala a kujoka. Ikuti na mwa
mvwisya buyo kaambo Nce kanana kuli ndinywe, nobeenzuma!
Wa inka mu inyika imbi. Uli busena bwandeene. Uli kulaale
kunselelo lya bweende bwa ciindi, mu buumi bwa muntuumwi,
ku babona, kuti mbaani a kooko nkobabede. To cimvwisyi. Nda
cimvwisya taciciti, ta cibeleki kabotu loko omuno, nkaambo ku
muunzi. Mbo mbubo. Pele wabona kuti Wa kabuka kuzwa ku
bafu. Wabona kuti Nda kwaambila bwini.

336 Lino kondi langa, omunene, aniini buyo, kutegwa yebo a
Ndime tu konzye kuboola mu kukwabana a Mwami Jesu. Tkuti
na Ndili mulanda Wakwe, Jesu wakati, “I zintu Nze cita muyo
zicita anywebo.”

337 “Ti kaindi kaniini nkabela inyika taika Ndi boni limbi,” oyo
ngu sikutasyoma. Bali ku misobano ya bbola a kuyamba, azimwi
zimbi. Taba ka Mu boni.

338 “Pele muyo Ndi bona, nkambo Njo oba andinywe, muli
ndinywe, kusikila ku mamanino aa inyika.”

339 Mpawo, ikuti na Wa kabuka kuzwa ku bafu, alimwi Uli
imvwi awa cifumo cino, alimwi bunanike obu Mbwe jisi
lino tabuli bwangu, pele Mbu Bwakwe, mpawo inga tobusisa
buumi bwako ikuti na wali kuyanda kucita, nkaambo tuli mu
kukwabana kuli umwi aumwi, kwiinda ku Cilenge ca Muuya.
Ikuti na Leza wakonzya kundi yubunwida eco nco iminina, sa
ula citambula a moyo wako oonse? [I mukwesu waamba, “Iiyi,
munene.”—Mul.] Ula cicita? [“Iiyi, munene.”]

340 Yebo uciswa penzi lya mwida. Obo mbombubo. A kaambo
ka ndilyo, nkaambo kakuti uli ii...Lya kaletwa kuzwa ku
ciimo cakulibilika. Elyo takuli kulibilika, kwaanze, kuzungaana
kulibilika. Nda kubona nduwe sikuyeeya uusakana. Yebo
lyoonse ukanza cintucimwi, uzabuka zizabukilo kotana sola
kusika kuli nzizyo. Ula bamba zintu zitana citika, alimwi wa

kaambilwa kale kuli ceeco. Mbo mbubo. Pele ta cibagwasyi
ku kwaambila, nkaambo. . .Pele lino ciyo cita, nkaambo wa
ponesegwa. Uya ku muunzi koli muntu uli kabotu. Jesu Kristo
wa kuponya.

341 Mu Zina lya Jesu Kristo Mwana wa Leza, Nda utapatila
muuya onse mubi oyo upenzya muntu oyu. Elyo akube kuti aunke
mu luumuno, kwiinda mu Zina lya Jesu Kristo. Ameni.

Leza aku longezye.

342 Sena mula syoma? [Mbunga yaamba, “Ameni.”—Mul.] Moyo
wanu oonse? [“Ameni.”] Sena mula syoma kuti Jesu Kristo
wakabuka aa Pasika? [“Ameni.”] Sena mula syoma kuti Busyu
Bwakwe buli waano lino? [“Ameni.”] Sa mula ndiswiilila mbuli
musinsimi Wakwe? [“Ameni.”] Ikuti na mula cicita, mbuli
boobo, umwi aumwi wanu inga waponesegwa ndyoonya lino.
Muntu aumwi omuno inga waba kabotu. Sena mula cisyoma?
[“Ameni.”] Mpawo kukotamika mutwe wako.

343 Leza Singuzuzyonse, Mukamwini wa Buumi, Sikupa wa
cipego coonse, tuma cilongezyo Cako ca Buleza aa bbunga
eli. Alimwi lino mbuli Muuya Wako mbo weenda, alimwi eli
bbunga awa mu ciimo eci, Nda utapatila muuya onse uutasalali,
daimona lyonse lyaangide bantu baciswa. Kristo mpali ano, Oyo
wakajula milyango a kwaangulula baange, nkabela umwi aumwi
wabo waanguluka nkaambo Jesu wakabuka kuzwa ku bafu a
kulitondezya Mwini awa sunu.

Saatani, kozwa mu bantu, mu Zina lya Jesu Kristo.

344 Alimwi oonse eno muntu oyo uusyoma, Tandikwe makani
cilwazi mbo cibede, nywebo nomweeledala aa makkilacci awo,
amu nyamuke, nyoonse amu nyamuke, mu Zina lya Jesu Kristo,
akuba kabotu a kuponesegwa. W@\

Kuzibya Kwa Nguzu Zyakkopi

Nguzu zyoonse zilitamininidwe. Eli bbuku inga lyalembwa ku purinta
yaku ng’anda ku kubelesya kwamuntu na kuvozegwa, kakutakwe
kubbadelesya, mbuli cibelesyo ca kumwaisya Makani mabotu aa Jesu
Kristo. Eli bbuku talikonzyi kusambalwa, kulembululwa muciimo
cipati, kubikwa aa webbusaiti, kuyobolwa mu ciyanza cakujokolosya,
kusandululwa mu misyobo iimbi, na kubelesegwa kulomba lugwasyo
Iwa mali kakutakwe kuzumizigwa kulembedwe kwabumboni aa Voice
Of God Recordings®.

Ku makani aamba na cakubelesya cimbi ciliko, walombwa kukwaba ku:

